
აბსტრაქტი 

ეს ნაშრომი წარმოადგენს პოლიტიკის გაშუქებისას ჟურნალისტის საქმიანობის 
საზღვრებს: კანონებს, ქცევის კოდექსებს, კრიტიკას და სამართლიან კომენტარს. იკ-
ვლევს პროფესიული იდეოლოგიის დღევანდელ მედია მოდერნიზაციასთან ადაპტა-
ციის ბუნებას. იმ ეთიკურ ნორმებს განიხილავს, რომლებიც როგორც მეინსტრიმ, ასევე 
არამეინსტრიმ მედიაში წარმოიქმნება, დაწყებული გაზეთებიდან, მაუწყებლობიდან, 
სოციალური არხების მომხმარებლებითა და ბლოგერებით დამთავრებული. კვლე-
ვა ხელახლა განსაზღვრავს ჟურნალისტური სიმართლის ძიების, ობიექტურობისა და 
ზიანის მინიმიზაციის ტრადიციულ კონცეფციებს გლობალურ მედია პლატფორმების 
სტრუქტურებში. სტატია ახალი მეინსტრიმული მედიაეთიკის კონტურებს აღწერს. ნაშ-
რომი სვამს პრობლემას კოსმოპოლიტურ პრინციპებზე დაფუძნებული გლობალური 
მედია ეთიკისთვის. პოლიტიკური ლიდერების მიერ ახალი „შერეული მედიის“ სრუ-
ლად მართვის შესაძლებლობიდან გამომდინარე, ზოგიერთი სახელმწიფო მოხელის 
მიერ ნორმებისა და ეთიკური სტანდარტების დაცვა შემცირდა. დიდი ხანია ნორმები, 
ეთიკა, ტრადიციები მხოლოდ საზოგადოებრივი ქცევის სტანდარტების შესანარჩუნებ-
ლად გამოიყენება. სტატიაში გამოყენებული კვლევის მეთოდები ამტკიცებენ, რომ არ-
სებული მდგომარეობა ნაწილობრივ გამოწვეულია იმითაც, რომ სოციალური სტიგმა 
ვეღარ ასრულებს სახელმწიფო მოხელეთა ქცევის შემაკავებელი მექანიზმის ფუნქცი-
ას. ეს სტატია იმ იდეის გადამუშავებისა და დახვეწის შედეგია, რომლებიც თვადაპირ-
ველად პოლიტიკის კორექტულად გაშუქებაში მოიხაზა. აქედან გამომდინარე, კვლე-
ვის შედეგებმა სამი ასეთი მექანიზმი აჩვენა: 1. ჟურნალისტის პროფესიული როლის 
ხელახლა გააზრება, როგორც საზოგადოებრივი სიკეთის დამცველისა; 2. ეთიკის 
კოდექსების ზეწოლის როლი ჟურნალისტების ქცევის სათანადო სტანდარტების და-
მკვიდრებაში. 3. ახალ „შერეული მედიის“ სივრცეში სახელმწიფო მოხელეთა ქცევის 
სამართლებრივი და ფორმალური რეგულაციების გაძლიერება. 

საკვანძო სიტყვები: პოლიტიკური ჟურნალისტი, მოხელეთა ქცევა, 
ჟურნალისტის ქცევა, ეთიკის ზეწოლა, ჟურნალისტის ინსტრუმენტალიზაცია, 
ჟურნალისტური პლათფორმიზაცია

ABSTRACT 

This paper presents the boundaries of what journalism can do when covering politics: laws, 
codes of conduct, criticism, and fair commentary. It examines the ethical norms that arise in both 
mainstream and non-mainstream media, from newspapers, broadcasters, social media users, and 
bloggers. The research redefines traditional concepts of journalistic truth-seeking, objectivity and 
harm-minimization within the structures of global media platforms. The article outlines the con-
tours of new mainstream media ethics. The paper poses a problem for global media ethics based 
on cosmopolitan principles. With the ability of political leaders to fully control the new mixed 
media, the adherence of some public officials to norms and ethical standards has decreased. For 
too long, norms, ethics, traditions have been used only to maintain standards of social behavior. 
The research methods used in the article argue that the current situation is partly due to the fact 
that social stigma no longer serves as a mechanism for restraining the behavior of public officials. 
This article is a refinement of the ideas originally presented in the Political Correctness Report. 
So, the study revealed three mechanisms: 1. To redefine the professional role of the journalist as 
a defender of the public good; 2. The role of enforcing codes of ethics in establishing appropriate 
standards of conduct for journalists. 3. Strengthening legal and formal regulations for the conduct 
of public officials in the new mixed media space.

KEYWORDS: Political journalism, Official conduct, Journalistic conduct, Pressure on ethics, 
Instrumentalisation of journalism, Journalistic platformisation

I. შესავალი
1.1. თემის აქტუალობა

ძველი ეგვიპტიდან დაწყებული 5000 
წელია, ყველა ქვეყნის ხელისუფლება 
იმ საქმიანობას ეწევა, რასაც 21-ე საუკუ-
ნეში მედიის საშუალებით საზოგადოე-
ბის ინფორმირებას, საზოგადოებასთან 
ურთიერთობას უწოდებენ.1 ხელისუფლე-
ბისა და საზოგადოების ურთიერთობის 
მოთხოვნილება ყოველთვის არსებობდა 
და არსებობს. მოქალაქეებმა ინფორმა-
ციის მისაღებად ხელისუფლებისგან რა 
ტიპის მომსახურება შეუძლიათ მიიღონ.2 
დემოკრატიული სახელმწიფოების მედი-
ებში საზოგადოების ინფორმირებას გა-
დამწყვეტი მნიშვნელობა აქვს. სწრაფად 
ცვალებად სოციალურ-პოლიტიკურ და 
ტექნოლოგიურ ლანდშაფტთან ერთად, 
პოლიტიკის თემატიკის ეთიკურად გაშუ-
ქების ტენდენციების აღწერა, განმარტე-
ბა და გამოვლინება ასევე ტრადიციული 
ინდუსტრიების ფარგლებს სცილდება. 
პოლიტიკურმა ჟურნალისტებმა მმართვე-
ლებს უნდა ურჩიონ, როგორ მიაწოდონ 

1	 შეადარე. კოქსი, უ., დენის კამერონი, ლ. და გლენ, ტ., 2011. საზოგადოებასთან ურთიე-
რთობა. პირველი გადამუშავებული გამოცემა. თბილისი: დიოგენე, გვ. 486. 

2	 Brooke, F. L. and Horsley, S. J., 2007. The Government Communication Decision Wheel: Toward 
a Public relations Model for the Public Sector. Journal of Public Relations Research, 19(4), გვ. 
337. [ინტერნეტი] ხელმისაწვდომია: </https://www.tandfonline.com/doi/abs/10.1080/1062
7260701402473?utm_source=researchgate.net&utm_medium=article> [წვდომის თარიღი 07. 
05. 2026].

3	 Seib, P. and Fitzpatrick, K., 1995. Public Relations Ethics.California: Belmont, CA:Thomson/
Wadsworth, გვ.45. 

4	 Zielbauer, P., 2007. Propaganda Fear is Cited in Account of Killings of Iraqis. New York: New York 
Times, გვ. 12. [ინტერნეტი] ხელმისაწვდომია: <https://www.nytimes.com/by/paul-von-
zielbauer> [წვდომის თარიღი 08. 05. 2026].

5	 Cooper, M. and Lou, M., 2007. Were the Campaign Money Goes. New York: New York Times, გვ. 
11. [ინტერნეტი] ხელმისაწვდომია: <https://www.nytimes.com/2014/10/20/us/the-cost-of-
campaigns.html> [წვდომის თარიღი 07. 05. 2026].

6	 Wose, K., 2007. Lobbying and Relationship Management: The K Street Connection. Journal of 
Public Relations Research, გვ. 357. [ინტერნეტი] ხელმისაწვდომია: <https://www.tandfonline.
com/doi/full/10.1080/10627260701402457#:~:text=Public%20relations%20professionals%20
working%20as,groups%20build%20identities%20in%20Washington> [წვდომის თარიღი 09.
05.2026].

უკეთ ინფორმაცია გადაწყვეტილების ან 
პროგრამის შესახებ.3 ასევე გააცნონ სა-
ხელმწიფო მმართველებსა და აპარატს 
მასმედიის როლი პოლიტიკური ამბების 
გაშუქებისას, ასწავლონ, როგორ უნდა 
იმუშაონ მის წარმომადგენლებთან.4 მო-
ქალაქეებმა ასეთი შინაარსის ინფორ-
მაციებზე დაყრდნობით უნდა შეაფასონ 
მათ მიერ არჩეული წარმომადგენლო-
ბის პოლიტიკა და საქმიანობა.5 ინფორ
მაციის მეშვეობით მოქალაქეებმა სა-
ხელმწიფო პოლიტიკის ფორმირებაში 
მონაწილეობის მიღება უნდა შეძლონ.6 
ამ ასპექტში მნიშვნელობა ენიჭება მედი-
ისა და ჟურნალისტების ღირებულებათა 
სისტემას. განსაზღვროს, როგორ მოიქცე-
ვა სპეციფიკურ სიტუაციებში. განიხილოს 
ნებისმიერ გადაწყვეტილებაში რა არის 
„სწორი“ ან „მცდარი“, ზუსტი, ნახევრად-
ზუსტი და ყალბი, სამართლიანი და უსა-
მართლო, კეთილი და ბოროტი, კარგი 
და ცუდი, პასუხსაგები და არაპასუხსაგე-
ბი. ჟურნალისტის ქცევას არა მხოლოდ 
მისი ცნობიერება განსაზღვრავს, არამედ 
საზოგადოების, პროფესიული ჯგუფისა 

mailto:info@heraldoflaw.com
http://www.heraldoflaw.com
mailto:info@heraldoflaw.com
https://www.tandfonline.com/doi/abs/10.1080/10627260701402473?utm_source=researchgate.net&utm_medium=article
https://www.tandfonline.com/doi/abs/10.1080/10627260701402473?utm_source=researchgate.net&utm_medium=article
https://www.nytimes.com/by/paul-von-zielbauer
https://www.nytimes.com/by/paul-von-zielbauer
https://www.nytimes.com/2014/10/20/us/the-cost-of-campaigns.html
https://www.nytimes.com/2014/10/20/us/the-cost-of-campaigns.html
https://www.tandfonline.com/doi/full/10.1080/10627260701402457#:~:text=Public%20relations%20professionals%20working%20as,groups%20build%20identities%20in%20Washington
https://www.tandfonline.com/doi/full/10.1080/10627260701402457#:~:text=Public%20relations%20professionals%20working%20as,groups%20build%20identities%20in%20Washington

და დამქირავებლის დაწესებული ნორმე-
ბიც.7 ეს და მსგავსი პრობლემები მედიის 
წარმომადგენლებს მრავალ თავსატეხს 
უჩენს, თუმცა საერთაშორისო კვლევები 
არ ადასტურებს, რომ ძალიან ბევრ ჟურ-
ნალისტ – პრაქტიკოსს მყარად ჩამოყა-
ლიბებული პირადი შეხედულებები აქვს, 
ისეთი პრინციპული დამქირავებლისთვის 
მუშაობს, რომ იშვიათად უწევს საკუთარ 
ღირებულებებთან კომპრომისზე წასვლა, 
თუკი დამქირავებლის წინადადება ეთი-
კის საკითხებს ეჭვქვეშ აყენებს, ჟურნა-
ლისტს შეუძლია მათი გაპროტესტება იმ 
შესაძლო შედეგების მოხმობით, რომლე-
ბსაც ასეთი ქმედება გამოიწვევს – მაგა-
ლითად, მედიის უარყოფითი შეფასება.8 
აქედან გამომდინარე, მედიის შინაარსი 
საზოგადოებრივი დისკუსის დღის წეს-
რიგსა და განაწესს აყალიბებს. ადამიანე-
ბი მიდრეკილნი არიან, ილაპარაკონ ახალ 
ამბებში იმ თემებზე, რომლებიც ნახეს და 
მოისმინეს. მედია ამბებისა და სათაუ-
რების შერჩევის საშუალებით პუბლიკას 
ეუბნება, რაზე უნდა იფიქროს და რა უნდა 
იფიქროს. რეალობაში სხვა პრობლემუ-
რი საკითხია – როგორც ჟურნალისტების, 
ისე საზოგადოებასთან ურთიერთობის 
კრიტიკოსებისთვის – რამდენად შეუძ-
ლია პრაქტიკოს ჟურნალისტს დაწეროს 
პოლიტიკაზე ეთიკურად, როცა იგი, ამა-
ვდროულად, საკუთარი საჭიროებებიდან 
და ინტერესებიდან გამომდინარე, რო-
მელიღაც კონკრეტული პოლიტიკოსის, 
პარტიის ან პოლიტიკური ორგანიზაცი-
ის მცველია.9 ზოგიერთის მოსაზრებით, 

7	 შეადარე. კოქსი, უ., დენის კამერონი, ლ. და გლენ, ტ,. 2011. საზოგადოებასთან ურთიე-
რთობა. პირველი გადამუშავებული გამოცემა. თბილისი: დიოგენე, გვ. 73. 

8	 Fitzpatrick, K. and Bronstein, C., 2006. Ethics in Public Relations: Responsible Advocacy. 
Thousand Oaks. Chicago: CA: Sage Publications, გვ. 7. [ინტერნეტი] ხელმისაწვდომია: </ 
https://communication.depaul.edu/academics/research/publications/bronstein-ethics-
public-relations> [წვდომის თარიღი 10. 05. 2026].

9	 Chalaby, J. K., 1998. The Invetion of Journalism. London: Macmillan, გვ.107.
10	 იქვე.
11	 Black, J., Steele, B. and Barney, R.,1997. Doing Ethics in Journalism. USA: Sigma Delta Chi 

Foundation Allyn & Bacon, Booknotes. გვ.118.

ჟურნალისტები პოლიტიკურ თემებს პი-
რადი პერსპექტივიდან და პროფესიული 
ღირებულებებიდან გამომდინარე აღწე-
რდნენ.10 კვლევები ასევე გვაფიქრებინე-
ბს, რომ ტრადიციული ეთიკა უკრძალავს 
ჟურნალისტებს ადვოკატის როლში გამო-
სვლას, ვინაიდან დამცველის ამპლუაში 
„მიკერძოებულნი“ ხდებიან და ადამიანე-
ბით „მანიპულირებას“ ცდილობენ.11 სავა-
რაუდოდ, ეს გარემოება მედიაში მაღალი 
კონკურენციით აიხსნება. ასევე მნიშვნე-
ლოვანია ხელისუფლების საინფორმა-
ციო საქმიანობის მიზნები, რომლებიც 
მეცნიერმა უილიამ რაგანმა ზოგადი სტა-
ნდარტის სახე მისცა, როგორებიცაა: 1. 
საზოგადოებისთვის საზოგადოებრივი 
საქმეების შესახებ ინფორმაციის მიწო-
დება; 2. სახელმწიფო უწყებების მუშა-
ობა საზოგადოებრივი ინფორმირების 
შესაბამისი მეთოდების გამოყენებით. 
3. სხვაგვარად განიმარტოს უწყებების 
პროგრამები, რათა მოქალაქეებისათვის 
ისინი გასაგები იყოს და მათ შეძლონ ამ 
პროგრამებით სარგებლობა; 4. სახელი-
სუფლებო აპარატის უკუკავშირით უზრუნ-
ველყოფა, რათა საზოგადოებისგან მიღე-
ბული ინფორმაციის გათვალისწინებით 
პროგრამები და პოლიტიკა მოდიფიცირ-
დეს, შესწორდეს ან გაგრძელდეს. 4. რჩევა 
მმართველებისთვის, როგორ მიაწოდონ 
უკეთ ინფორმაცია გადაწყვეტილების ან 
პროგრამის შესახებ, რაც შეიძლება მეტ 
მოქალაქეს. 5. ომბუცმენის როლის მორ-
გება: საზოგადოების წარმომადგენლობა 
და მისი წარმომადგენლის მოსმენა. გადა-

სახადის გადამხდელთა უზრუნველყოფა 
ცალკეული პრობლემების შესაბამისად 
გადასაწყვეტად. 6. სახელმწიფო მმა-
რთველებისთვის და აპარატისთვის მას-
მედიის როლის გაცნობა და სწავლება, თუ 
როგორ უნდა იმუშაონ მის წარმომადგენ-
ლებთან.12 ამ სტატიაში განხილულია, თუ 
როგორ უნდა შეინარჩუნოს ჟურნალის-
ტმა სიზუსტე და სანდოობა პოლიტიკურ 
თემაზე მასალების მოძიებისა და გაშუქე-
ბისას. როგორ შევამოწმოთ დეტალურად 
ფაქტები, როგორ მოვეპყრათ ოფიცია-
ლურ წყაროებს და როგორ დამუშავდეს 
დელიკატური ჟურნალისტური მასალები. 
აგრეთვე, განხილულია რამდენიმე ეთი-
კური დილემა, რომლის წინაშეც ჟურნა-
ლისტი პოლიტიკურ თემებზე მუშაობისას 
დგება. 

ციფრულ მედიაში ჟურნალისტე-
ბის ქცევის ცვლადი ხასიათის კვლევა 
და განხილვა აქტუალურია. წარმოდგე-
ნილ სტატიაში მედიის ეთიკისა და სამა-
რთლებრივი ქცევის განსაზღვრა, პოლი-
ტიკის გაშუქების კონტექსტში შესწავლა, 
ღირებულია, სწორედ ამ დარგობრივი 
ჟურნალისტიკისთვის უფრო მეტი მნიშ-
ვნელობის მისანიჭებლად, ზოგადად, 
როგორ ახდენენ საზოგადოების აზრის 
ლიდერები მასმედიით მიღებული ინფო-
რამაციის ანალიზსა და ინტერპრეტაციას. 
ასევე შესწავლის ობიექტია უეინ უანტა-
მის (Wayne Wanta) და სხვა მეცნიერების 
გამოკვლევა დღის წესრიგისა და განაწე-
სის ეფექტებზე, ცხადმყოფი იმისა, რომ 
მასმედია არა მხოლოდ აყალიბებს დღის 
წესრიგსა და განაწესს, არამედ ახასიათე-
ბს კიდეც პოლიტიკის თემატიკის ახალი 
ამბების საგანს. უარყოფით ან დადებითი 
მახასიათებლები მეხსიერებაში ამოტივ-
ტივდება და გარკვეულ შეფერილობს ანი-
ჭებს საზოგადოებრივ აზრს. 

12	 იქვე. 

1.2. დასახული პრობლემის 
მეცნიერული სიახლე
 ნაშრომში თქვენ წაიკითხავთ მსო-

ფლიო მედია გამოცემების პუბლიკაცი-
ებზე დაკვირვებას. განხილულია, თუ 
როგორაა შესაძლებელი ეთიკური და 
სამართლებრივი ნორმების დაცვით გა-
მოკვლევის წარმოება პოლიტიკურ თემა-
ტიკაზე. სტატიაში აღწერილია ზოგადი 
მიდგომები და მეთოდები, რომლებიც 
ჟურნალისტებს პოლიტიკური თემატიკის 
გაშუქების კონტექსტში დაეხმარება, გა-
აცნობიერონ და აღწერონ პრობლემები. 
როგორ შეუძლია ჟურნალისტს, არ დაე-
თანხმოს იმას, რაც ქმნის და აყალიბებს 
ეთიკურ დილემას ან პრობლემას. გაიზი-
აროს სამი ძირითადი მსოფლმხედვე-
ლობრივი პოზიცია: აბსოლიტისტური, 
ეგზისტენციალისტური და სიტუაციური. 
რომელი მიესადაგება საუკეთესოდ ჟურ-
ნალისტის დამოკიდებულებას ეთიკისა-
დმი. რა როლს ასრულებენ პროფესიული 
ორგანიზაციები მედია პრაქტიკის სტა-
ნდარტის შექმნაში. შეუძლია თუ არა ჟურ-
ნალისტს, რაიმე შემთხვევის წამოწყების 
დამცველი იყოს და ეთიკური დარჩეს. ვი-
მედოვნებთ, რომ ეს ნაშრომი დაეხმარება 
სტუდენტებს და პრაქტიკოსებს დამოუ-
კიდებლად იპოვონ გამოსავალი უფრო 
ძლიერი დასაბუთებისა და ლექსიკის 
რთული გადაწყვეტილებების დასაცავად 
და გასასამართლებლად. ამ სფეროს ძი-
ებებიდან შეიძლება, პოლიტიკური ჟურ-
ნალისტების მიერ დაწერილი მასალები-
დან გამოსადეგი, ღირებული იდეები და 
მეთოდები ამოკრიბონ, ვინაიდან, სანიმუ-
შო პუბლიკაციები მხოლოდ აძლიერებს 
პოლიტიკური ჟურნალისტიკის იდეალი-
ზებულ აღქმას. 

1.3. კვლევის საგანი, მიზანი და 
ამოცანები
წარმოდგენილი სტატია მიზნად ისა-

ხავს მედიაში პოლიტიკური თემატიკის 
გაშუქებისას ეთიკური პრობლემების 
შეთანხმებას, კონსესუნისის გადაჭრის 
ალტერნატიული გზების შემოთავაზებას. 
პოლიტიკურ ჟურნალისტიკაში უამრა-
ვი საკითხი და დილემაა, რომელთა გა-
დაჭრა არც ისე ადვილია. მისი განხლივა 
ღრმა განსჯას საჭიროებს. ჟურნალისტმა 
აუცილებლად უნდა გაითვალისწინოს 
საინფორმაციო გარემოსათვის დამახა-
სიათებელი ეთიკური წესები. იმ შემთხვე-
ვაში, თუ პოლიტიკურ საკთხთან დაკავ-
შირებით თავისი მოსაზრებები გააჩნია 
ან საერთოდ არ ეთანხმება მას, როგორ 
უნდა წამოჭრას ყოველივე განსახილვე-
ვად, როცა მის ორგანიზაციაში ეთიკური 
კოდექსი არ მოქმედებს. ჟურნალისტს 
როგორ შეუძლია გაეცნოს პროფესიონალ 
ჟურნალისტთა საზოგადოების, პრესის 
მმართველ რედაქტორთა ასოციაციის ან 
რადიოს და ტელევიზიის საინფორმაციო 
განყოფილების დირექტორთა ასოცია-
ციის ეთიკური კოდექსის ნიმუშებს. ჟურ-
ნალისტ-პრაქტიკოსებისთვის ეთიკურ 
სტანდარტებსა და პროფესიულ წესებს 
აწესებენ, რომლებიც მათ პროფესიულ 
ზრდას ემახურება. მომდევნო ქვეთავები 
წარმოგვიდგენს იმ უდიდესი პროფესიუ-
ლი ჯგუფების საკმაოდ ყოვლისმომცველ 
მონახაზს, რომლებიც ჟურნალისტის პრო-
ფესიას ემსახურებიან. სხვადასხვა ორგა-
ნიზაციამ შექმნა კოდექსები პოლიტიკური 
ჟურნალისტიკის ზოგადი პრაქტიკისთვის, 
ზოგიერთმა ჯგუფმა ჩამოაყალიბა ქცე-
ვის ნორმები საგანგებო სიტუაციებისა და 
სპეციფიკური საკითხებისთვისაც. 

1.4. კვლევის თეორიული და 
პრაქტიკული მნიშვნელობა
სტატიაში დასმულია პრობლემა, რო-

მელშიც პოლიტიკური ჟურნალისტური 

საქმიანობის ეთიკის, კანონისა და სამა-
რთლიანობის საკითხების კვლევას ეხე-
ბა. სტატიაში დასმული ზოგადი კითხვაა, 
არის თუ არა ის ეთიკური? ეს კითხვა 
ეხება როგორც ყოველდღიურ, ისე გაცი-
ლებით სერიოზულ საკითხებსაც, როცა 
ჟურნალისტმა უნდა გადაწყვიტოს, გამო-
აქვეყნოს თუ არა ესა თუ ის პოლიტიკური 
შინაარსის ინფორმაცია. რაც შეეხება კო-
ნკრეტული ინფორმაციის გამოქვეყნება 
– არგამოქვეყნების საკითხს, ამისი მაგა-
ლითი სტატიაში განხილული იქნება. ასე-
ვე განსხვავებულად გაშუქებული ერთი 
და იგივე პოლიტიკური შემთხვევა, ორივე 
გადაწყვეტილება კანონიერი შეიძლება 
იყოს, მაგრამ ორივე ეთიკური არა. არ შეი-
ძლება ყველაფერი, რაც კანონიერია, ეთი-
კური იყოს. კანონი ეთიკურ კოდექსებთან 
შედარებით უფრო მკაფიოდ განსაზღვრუ-
ლია. ჟურნალისტები ქცევის წესებს ამი-
ტომაც ხშირად ეფარებიან. მიუხედავად 
ამისა, დემოკრატიის ლოგიკა მოითხო-
ვს ჟურნალისტებმა კანონები იცოდნენ. 
განსაკუთრებით, მედიასამართლის იმ 
სფეროებში, რომლებიც წყაროს ან ჟურ-
ნალისტური მასალის პერსონაჟის გასა-
ჩივრებას ეხება, პირადი და ემოციური 
სტრესის მიყენებისას. ამ სტატიით ასევე 
ჟურნალისტები გადაიკითხავენ იმ ადგი-
ლებს ნორმატიული და პრეცედენტული 
უფლებების შესახებ, რომლებიც მედიის 
წარმომადგენლებს ეხებათ. ამ კვლევაში 
ბევრი გასათვალისწინებელი რამაა მოცე-
მული. ჟურნალისტმა უარი არ უნდა თქვას 
ადამიანის, დაწესებულების ან რომელი-
მე საკითხის შესახებ მოკვლევაზე, იმის 
შიშით, რომ არ უჩივლონ. წინამდებარე 
ნაშრომში წარმოდგენილი ახალი მასა-
ლები, გაანალიზებული საერთაშორისო 
პუბლიკაციები, პროფესიული სტანდა-
რტები, პრაქტიკუმები და სიტუაციური 
სავარჯიშოები მნიშვნელოვანია მომავა-
ლი ჟურნალისტებისათვის, რადგან არსე-
ბობს იმის რისკი, რომ ისინი პრაქტიკაში 

საჩოთირო ეთიკურ სიტუაციას შეხვდები-
ან და მათთან გამკლავება გაუჭირდებათ. 
სწორედ ამ მოტივით, ბევრი ანგარიშვა-
ლდებული ორგანიზაციები იტოვებენ 
უფლებას, გარიცხონ ის წევრები, რომ-
ლებიც უხეშად არღვევენ ორგანიზაციის 
ქცევის ან ეთიკის კოდექსს, ან რომლე-
ბიც მხილებულნი არიან დანაშაულში. 
ზუსტი, სანდო, მართალი ინფორმაციის 
მიწოდება არსებითია საჯარო ინტერესის 
მსახურებისთვის დემოკრატიულ საზოგა-
დოებაში. პოლიტიკოსებმა ჟურნალისტს 
ქრთამად ძვირფასი საჩუქარი არ უნდა 
მისცენ იმის სანაცვლოდ, რომ მან ორგა-
ნიზაციის შეასახებ მისთვის საჭირო სტა-
ტია დაწეროს. ჟურნალისტისთვის ბევრ 
სიტუაციას შეუძლია წამოჭრას ეთიკური 
დილემები აუდიტორიასთან ურთიერთო-
ბის პროცესში. მათი გადაჭრა ხშირ შემ-
თხვევაში პროცესია, რომელიც მრავალ 
ფაქტორს მოიცავს: მსოფლმხედველო-
ბას, ღირებულებათა სისტემას და წარმო-
დგენებს პროფესიულ სტანდარტებზე. 
მაგალითად, 2000 წლიდან პოლიტიკუ-
რი დებატების გაშუქების გაფართოების 
შედეგად, წარმოიშვა ხელისუფლებისა 
და სხვა პოლიტიკური სპექტრის საზოგა-
დოებასთან ურთიერთობის დიალოგური 
მოდელი. მაგალითად, მაიკლ კენტი მო-
ნკლერის და მორინ ტეილორი რაჯერსის 
უნივერსიტეტებიდან „პაბლიკ რილეიშნმ 
რევიუში“ გამოქვეყნებულ სტატიაში წე-
რდნენ: „თეორიული გადანაცვლება, რო-
მელიც გულისმობს მედია საშუალებე-
ბით საზოგადოებასთან ურთიერთობაში 
აქცენტის გადანაცვლებას – კომუნიკაცი-
ის მართვიდან კომუნიკაციაზე, როგორც 
მოლაპარაკებათა ურთიერთობების ინ-
სტრუმენტზე – საკმაო ხანია, თავს იჩე-
ნს“. კენტი და ტეილორი ამბობენ, რომ 
ეფექტიანი დიალოგური კომუნიკაცია 
საზოგადოებასთან, პოლიტიკოსებისგან 

13	 შეადარე. კოქსი, უ., დენის კამერონი, ლ. და გლენ, ტ,. 2011. საზოგადოებასთან ურთიე-
რთობა. პირველი გადამუშავებული გამოცემა. თბილისი: დიოგენე, გვ. 70. 

შემდეგ უნარ-ჩვევებს მოითხოვს: „მოს-
მენას, თანაგრძნობას, თანაგანცდას, სა-
კითხების კონტექსტუალიზაციას ადგი-
ლობრივ, ეროვნულ და საერთაშორისო 
ჩარჩოში, საერთო საფუძველების მოძებ-
ნას მხარეებს შორის. იფიქრო ხანგრძლივ 
პერსპექტივაზე, ვიდრე ხანმოკლე ამოცა-
ნებზე, უნარს, ეძებო და იპოვნო საპირის-
პირო მოსაზრებების მქონე ადამიანები, 
ჯგუფები და შესთავაზო სხვადასხვა მო-
საზრება პოლიტიკურ საკითხებზე“. ამ კო-
ნტექსტში დიალოგი საზოგადოებასთან 
ნაკლებად გულისხმობს შეტყობინების 
გავრცელებას ინფორმაციის მასობრი-
ვი საშუალებებით და მეტს – ინტერპე-
რსონალურ არხებს. მაგალითად, კენტი 
და ტეილორი ამბობენ, რომ ინტერნეტი 
და ვებკონტენტები ბრწყინვალე საშუა-
ლებებია დიალოგისთვის, თუკი საიტი 
ინტერაქტიულია. ისინი წერენ: „ვებგვე-
რდები შეიძლება, გამოვიყენოთ საზოგა-
დოებრივ ჯგუფებთან უშუალო კომუნი-
კაციისთვის – მეორე მხარეს პირდაპირ 
მიმდინარე დისკუსიები შევთავაზოთ, 
უკუკავშირის, რეფლექსიის საშუალებე-
ბი, ადგილები, სადაც მეორე მხარეს შე-
უძლია განათავსოს თავისი კომენტარები 
და მოსაზრებები, დავურთოთ წყაროები 
ინფორმაციისთვის ორგანიზაციის შესა-
ხებ, ასევე განვათავსოთ ორგანიზაციის 
წევრების ბიოგრაფიები და საკონტაქტო 
ინფორმაცია“.13 მიუხედავად იმისა, რომ 
დარგის გაფართოების კვალდაკვალ ხა-
ზობრივი პროგრესი შეინიშნებოდა, დღე-
ვანდელი პრაქტიკა საზოგადოებასთან 
ურთიერთობის სხვადასხვა მოდელის ნა-
ზავია. კიდევ ერთი მოდელი, რომელიც 
ნელ-ნელა აღიარებას იხვეჭს, იმ მოსა-
ზრებასთან გვაბრუნებს, რომ საზოგადო-
ებასთან ურთიერთობა უფრო მეტი უნდა 
იყოს, ვიდრე მხოლოდ ურთიერთობის 
დამყარება. პროფესორი გლენ კამერონი 

მისურის უნივერსიტეტიდან, წარმოდგე-
ნილი წყაროს ერთ-ერთი ავტორი, მიი-
ჩნევს, რომ საზოგადოებასთან ურთიე-
რთობა უფრო დამარწმუნებელი, ძლიერი 
და სანდო უნდა იყოს; იგი საუკეთესოდ 
განისაზღვრება, როგორც კონკურენციისა 
და კონფლიქტის სტრატეგიული მართვა 
ორგანიზაციის ძირითადი საზოგადოებ-
რივი ჯგუფების ინტერესების შესაბამი-
სად. ეს მიდგომა განხილულია სტატიის 
შემდეგ საკითხებში. სტატიაში გაეცნო-
ბით სიტუაციებს, რომლებიც შეიძლება 
პრაქტიკაში შეგხვდეთ პოლიტიკოსებს 
და ჟურნალისტებს. აქედან გამომდინა-
რე, სტატიაში დასმული პრობლემა საი-
ნტერესო უნდა იყოს პრაქტიკოსი ჟურნა-
ლისტებისთვის, პოლიტიკოსებისთვის. 
წარმოდგენილი ნაშრომი ასევე გამოა-
დგებათ სოციალურ მეცნიერებათა, მედი-
ისა და კომუნიკაციების მიმართულების 
ბაკალავრებს, მაგისტრებს, დოქტორა-
ნტებსა და აკადემიურ წრეს. 

1.5. გამოყენებული კვლევის 
მეთოდები
ნაშრომში შედარებითი ანალიზის გა-

მოყენება შესაძლებლობას იძლევა და-
ვაკონკრეტოთ ეთიკის კონცეფციის მას-
შტაბი, რომელსაც ვიყენებთ. საკვლევ 
ობიექტზე დაკვირვებისას საინტერესო 
იყო, ჰქონდა თუ არა აზრი ჟურნალისტუ-
რ-ეთიკური მოდელების პოლიტიკის 
ურთიერთობების მიმართულებით გამო-
კვეთილ კვლევას. ისეთ საკითხებზე ფოკუ-
სირებით, როგორებიცაა ჟურნალისტური 
პროფესიონალიზმი, პლატფორმიზაცია, 
ბიზნეს მოდელების შეცვლა და კონტე-
ნტის წარმოება ტექნოლოგიური ცვლილე-
ბების პირობებში. სტატიაში წარმოდგე-
ნილი შესწავლილი და გადამუშავბეული 
ნაშრომები ჟურნალისტიკის დასავლეთი 
ქვეყნების მედიაეთიკის კონცეფციების გა-
მოკვეთას ეხება: მოდერნიზებულ ეთიკის 
თეორიებს ჰქონდათ რიგი ერთობლივი 

მახასიათებლები, რომლებიც გარკვეულ 
შემთხვევებში ახალ მეინსტრიმულ მედი-
აში ერთდროულად ან განსხვავებულად 
იჩენდა თავს ცალკეულ გამოკვეთილ პო-
ლიტიკური თემატიკის კონტენტებში. ეს 
მიუთითებს ეთიკასა და მმართველობას 
შორის ნაკლებად შესწავლილ დაძაბულო-
ბაზე და აჩენს დამატებით კითხვებს: რა 
სხვა მაგალითები არსებობს, რომლებიც 
ამ განსხვავებას ან მსგავსებას აჩვენებს? 
ამ კითხვებზე პასუხის გასაცემად საჭი-
როა როგორც თეორიული, ისე ემპირიული 
კვლევა. პოლიტიკური თემატიკის გაშუქე-
ბისას მნიშვნელოვანია მედიაეთიკის გადა-
კვეთისა და საზღვრების გაგება, ორგანიზა-
ციული გადაცდომების მორალური მხარის 
განსაზღვრისა და ანგარიშვალდებულებე-
ბის სისტემების გაუმჯობესებისთვის. ეს 
დასკვნები ასევე ერთ მუდმივ პრობლემას 
ხსნის კვლევებში, ესაა თაღლითობისა 
და კორუფციის გაშუქებისას განსაზღვრის 
სირთულე. ჟურნალისტების ეთიკური ქცე-
ვის შეფასება განსხვავდება ადამიანებს, 
ორგანიზაციებსა და საზოგადოებებს შო-
რის და დროთა განმავლობაში იცვლე-
ბა. ქცევის შეფასება არის ის დანაშაული, 
არაეთიკური ქმედება თუ რაციონალური 
ნაბიჯი, რომელიც ხშირად იცვლება კანო-
ნმდებლობის, კულტურისა და ეკონომიკუ-
რ-პოლიტიკური გარემოს ცვლილებასთან 
ერთად. კვლევის პერიოდში კრიტიკულა-
დაა გაანალიზებული საკვლევი საკითხის 
პირველადი სამეცნიერო წყაროები, რაც 
ნაშრომის კონცეფციის იმპლიცისტურ გა-
ნზოგადებებს მნიშვნელოვან კონტროლს 
უწესებს. ასევე აღნიშნული წყაროების გათ-
ვალისწინება და შედარება მნიშვნელო-
ვანია მოვლენათა ზუსტი და ობიექტური 
შეფასებისათვის. კვლევის მიზნებიდან გა-
მომდინარე, გამოყენებულ იქნა კომპარა-
ტივისტული მეთოდი, სადაც სხვადასხვა 
თეორიის ინტერპრეტაციასთან ერთად, 
სიღრმისეული ექსპერტული ინტერვიუები 
განხორციელდა. კვლევის მეთოდად ასევე 

გამოყენებულია კომბინირებული მონა-
ცემები (მედია, სასამართლო ტრანსკრიპ-
ტები და პირადი დაკვირვება). ეს მეთოდი 
უზრუნველყოფს დეტალურ და ჰოლისტი-
კურ ანალიზს მედიის როლზე, კონკრეტუ-
ლად როგორ აშუქებს მედია პოლიტიკურ 
სკანდალს მორალური თვალსაზრისით. 
სტატიას ასევე საფუძვლად უდევს ჟურ-
ნალისტიკის ფაკულტეტზე ბაკალავრე-
ბისთვის წაკითხული სალექციო კურსი, 
რომელიც არსებითადაა შევსებულ-გადა-
მუშავებული. უხვი საილუსტრაციო მასა-
ლების ანალიზის საფუძველზე ავტორი 
იკვლევს ისეთ დისციპლინათშორის პრო-
ბლემებს, როგორებიცაა: ჟურნალისტი-
კის იურიდიული, ეთიკური, პოლიტიკუ-
რი, მედიის ფსიქოლოგიური ასპექტები, 
პროფესიული პრინციპების პარადოქსები 
პოლიტიკური შინაარსის მასალებში. ჟურ-
ნალისტის სუბიექტურისა და სიმართლის 
ძიების ურთიერთმიმართება ტექსტებში. 
ამ კუთხითაც სტატია სასრგებლო იქნება 
დისციპლინათშორისი კვლევებით დაი-
ნტერესებული თეორიტიკოსებისთვის, 
პრაქტიკოს-ჟურნალისტებისთვის და სტუ-
დენტებისათვის. 

II. ძირითადი ტექსტი
2.1. ჟურნალისტები 
პოლიტიკოსებს უჭერენ მხარს 
მაღალი ჟურნალისტური პროფესიო

ნალიზმი რაციონალურ-ლეგალური მმა

14	 რაციონალურ-ლეგალური მართველობა მაქს ვებერის მიხედვით, მმართველობის სა-
ხეა, რომელიც წერილობით კანონებს, ფორმალურ წესებსა და იერარქიულ სტრუქტუ-
რას ეფუძნება. ქვეყნის მმართველის ძალაუფლება დაკავებული თანამდებობისგან 
მომდინარეობს და არა ცალკე პიროვნებისგან. ასეთ პირობებში გადაწყვეტილებები 
ობიექტურად, კომპეტენციისა და დამკვიდრებული სამართლებრივი ნორმების სა-
ფუძველზე მიიღება.

15	 ჰელინი, დ. და მანჩინი, პ., 2005. მედიასისტემების შედარება. თბილისი: ილიას სახელ-
მწიფო უნივერსიტეტი, გვ. 254.

16	 Edwin, B. C., 2014. Advertising and a Democratic Press, Princeton Legacy Library. New 
Jersey: Prosnceton University Press, გვ.15. [ინტერნეტი] ხელმისაწვდომია: <https://
press.princeton.edu/books/ebook/9781400863556/advertising-and-a-democratic-press-
pdf?srsltid=AfmBOookql67PCH_I2whtqCT3O6EagjfS-1w-AqUDxZjp1_8tz3-VKAq> [წვდომის თა-
რიღი 09. 05. 2026].

რთველობის ქვეყნებშია განვითარე
ბული14. ნაწილობრივ ეს სოციალური 
ინსტიტუტების ჰომოლოგიურობით, კუ
ლტურული რეზონანსითა და ურთიერ-
თგავლენითაა განპირობებული. როგორც 
ჩანს, ასეთი ტიპის ქვეყნების საზოგადო-
ებებში სპეციალური კვალიფიკაციისად-
მი პროფესიული ერთგულება, ქცევის წე-
სები, სოციალური ფუნქციები, ეთიკა და 
ავტონომიურობაზე განაცხადი ფართოდ 
გავრცელებულია. ჟურნალისტიკაც ამ მო-
დელშია ადაპტირებული. მაგალითად, 
ჟურნალისტიკის, როგორც პროფესიონა-
ლური საქმიანობის იდეა, ისევე, როგო-
რც სხვა პროფესიების გამოკვეთა, გერმა-
ნიაში მე-19 საუკუნის მეორე ნახევარში 
განვითარდა.15 მედიის მკვლევარი კარლ 
ბახერი, რომელმაც გერმანიაში ჟურნა-
ლისტური განათლების განვითარებაზე 
დიდი გავლენა მოახდინა, ეს სფერო ფუნ-
ქციურად საჯარო სამსახურის ტოლფასად 
მიიჩნია. ამ მოტივით მედიაგანათლე-
ბის მოდელისთვის სახელმწიფოს მხარი 
უნდა დაეჭირა.16 ვებერი, რომელიც გაზეთ 
Frankfurter Zeitung-ისთვის წერდა, ჟურ-
ნალისტიკას „მოწოდებით პოლიტიკად“ 
მოიაზრებდა და პოლიტიკური სამყაროს 
ნაწილად განიხილავდა. ამავდროულად 
განმარტავდა, რომ „ჟურნალისტის მა-
ღალი პასუხისმგებლობა გაცილებით 
დიდია... ვიდრე მეცნიერისა... როგორც 
ეს ომმა ცხადყო. ეს ბუნებრივია, რადგან 
ჟურნალისტური საქმიანობისას უპასუხის-

მგებლობა და მისი თანმდევი ნეგატიური 
ეფექტი მეხსიერებიდან არ იშლება“.17 
ჟურნალისტიკის ვებერისეულ ინტერპ-
რეტაციაში პოლიტიკური ჩართულობა, 
საჯარო სამსახურის ეთიკა და ერთიანი 
სტანდარტების გაგება თანაარსებობენ. 
აქედან გამომდინარე, რაციონალურ-ლე-
გალური მმართველობა და ჟურნალისტუ-
რი საქმიანობა ურთიერთკავშირშია. 
უფრო კონკრეტულად რომ განვმარტოთ, 
ჟურნალისტიკას, ადმინისტრირებასა 
და სახელმწიფოს შორის ურთიერთგა-
ვლენა არსებობს: ადმინისტრაციული და 
სამართლებრივი პროცედურები, ხელი-
სუფლება საერთო ვალდებულებებს ემსა-
ხურება, მსგავსად ამისა, ჟურნალისტური 
პრაქტიკის ერთიანი სტანდარტის ჩარჩო 
ხელს უწყობს განვითარებას და ამავდ-
როულად ჟურნალისტიკა საზოგადოებ-
რივი სამსახურის იდეოლოგიას აყალი-
ბებს. ეს პროცედურები და მმართველობა 
ჟურნალისტებისთვის საერთო წყაროს 
უზრუნველყოფს და ინფორმაციის ღირე-
ბულების საერთო კრიტერიუმებს ადგე-
ნს. საგულისმოა, რომ სწორედ ამ გზით 
ყალიბდება „თამაშის წესების“ ის ნორ-
მატიული ჩარჩო, რომელიც მათი დაცვის 
ვალდებულებებს განაპირობებს. ეს ტე-
ნდენცია „საჯარო ინტერესის“ იდეის, პა-

17	 Weber, M., 1946, Politics as a Vocation. New York: Oxford University Press, გვ. 7. [ინტერნეტი] ხელ-
მისაწვდომია: <https://dn790009.ca.archive.org/0/items/weber_max_1864_1920_politics_as_a_
vocation/weber_max_1864_1920_politics_as_a_vocation.pdf> [წვდომის თარიღი 04. 05. 2026].

18	 ჯეიმს ბარეტ რესტონი, შოტლანდიელი ემიგრანტი ჟურნალისტი აშშ-ში. ოჰაიოს გა-
ზეთ „დეილი ნუსის“ კორესპოდენტი, 1934 წლიდან „ასოშიეთედ პრესის“ ჟურნალისტი. 
1939 წლიდან „ნიუ-იორკ თაიმსის“ ლონდონის ბიუროსა და ნიუ-იორკის ჟურნალისტი. 
1945 ეროვნული კორესპონდენტი ვაშინგტონში, კოლუმბიის ოლქში. 1964 – 1987 წწ. „ნი-
უ-იორკ თაიმსის“ ასოცირებული, აღმასრულებელი რედაქტორი, ვიცე პრეზიდენტი, 
ეროვნული სინდიცირებული სვეტის ავტორი. აშშ-ის რიჩარდ ნიქსონის ადმინისტრა-
ციის დროს პოლიტიკური ოპონენტების სიაში შედიოდა. ამერიკის ფილოსოფიურ სა-
ზოგადოებაში 1980 წელს აირჩიეს. დოკუმენტალისტი და პოლიტიკური და ისტორიული 
მხატვრული და არამხატვრული ლიტერატურის ავტორი. იგი წერდა ვიეტნამის ომის, 
ჯონსთაუნის ხოცვა-ჟლეტის, სამოქალაქო უფლებების, რიჩარდ ნიქსონის იმპიჩმე-
ნტისა და 11 სექტემბრის თავდასხმების შესახებ. 

19	 James, R., 1991-1992. A memoir Deadline. New York: Random House, გვ. 45. [ინტერნეტი] ხელმი-
საწვდომია: <https://archive.org/details/deadlinememoir0000rest/page/n7/mode/2up> [წვდო-
მის თარიღი 08. 05. 2026].

რტიკულარულ ინტერესებზე მაღლა და-
ყენების მნიშვნელობის კონკრეტიზაციას 
ახდენს.

 
2.2. „სკოტის პრივილეგია“
დღეს განსხვავებული მენტალიტეტის, 

გემოვნების, აზროვნების, განვითარების 
დონის, ცხოვრების წესისა და ყოველდღი-
ურობის მქონე საზოგადოებებს, დემოკ-
რატიის სახელით, გლობალიზაციის ფა-
რგლებში მართვისა და ზემოქმედების 
ერთგვაროვან მოდელს აკისრებენ. მაგა-
ლითად, დასავლეთსა და საქართველოში 
ჟურნალისტებს ზოგი პრობლემა საერთო 
აქვთ, ზოგიც ლოკალური. ეს საკითხი თა-
ნამედროვე სამყაროსთვის აქტუალურია. 
თანამედროვე ციფრულ ხანაშიც კვლავ 
სამაგალითოა 1972 წლის ჟურნალისტის 
საინფორმაციო წყაროსთან მუშაობის პა-
თოსი: გაზეთ „ნიუ-იორკ თაიმსის“ წამყვა-
ნი ჟურნალისტი ჯეიმს ბარეტ რესტონი,18 
მეტსახელად – „სკოტი“,19 მე-20 საუკუნის 
ყველაზე გავლენიან ამერიკელ ჟურნა-
ლისტად სახელდებოდა. მის სიტყვას 
იმდენად ძლიერი გავლენა ჰქონდა, რომ 
საზოგადოება რეგულარულად ეცნობოდა 
რესტონის პუბლიკაციებს. ხელისუფლება 
ანგარიშს „სკოტის“ აზრსა და პოზიციას 
უწევდა. მისი კოლეგა ჟურნალისტები ამ-

ბობდნენ, ჯეიმს რესტონს ისეთი პოლი-
ტიკური წონა ჰქონდა, როგორც აშშ-ის სამ 
სენატორს ერთად აღებულს. სცენარისტმა 
კარლ მეიერმა იუმორით აღნიშნა, რომ 
რესტონის დონის პუბლიცისტს აშკარა 
უპირატესობა აქვს სენატორებთან შედა-
რებით: კონგრესის წევრს ირჩევენ, ხოლო 
ჟურნალისტი, ბრიტანეთის ლორდთა პა-
ლატის წევრის მსგავსად, მარადიულია. 
მისი წარმატების საიდუმლო პროფესიო-
ნალიზმსა და ეთიკის ნორმების ერთგუ-
ლებას ეფუძნებოდა. როგორც წესი, ეთი-
კური ნორმების დაცვა უზრუნველყოფს 
ხელისუფლების მაღალ ეშელონებსა 
და მედიას შორის ურთიერთობის დაბა-
ლანსებას. ამიტომაც მმართველები და 
საზოგადოება მედიას ენდობა20. თუმცა 
ეთიკის ნორმების დარღვევისთვის ცნო-
ბილ, ლეგენდარულ, გავლენიან ჟურნა-
ლისტებს პროფესიული ჩავარდნებიც 
ხშირად ჰქონიათ. სწორედ იმ მიზეზით, 
რომელსაც „სკოტის პრივილეგიას“ უწო-
დებდნენ. კონკურენტი კოლეგები გაზეთ 
„ვაშინგტონ პოსტიდან“ ჟურნალისტს 
ფარულად საყვედურობდნენ. რესტონი 
ბევრი მაღალი რანგის მნიშვნელოვან 
პოლიტიკოსს დაუახლოვდა და საკუთარ 
საინფორმაციო წყაროებად აქცია. მე-
დიის მოთხოვნებიდან გამომდინარე, 
ხელისუფლების მაღალ ეშელონებში 
ეთიკური პრინციპების დაცვით მოქმედე-
ბისა და ბალანსის შენარჩუნების უნარი 
ჰქონდა. ამ თვალსაზრისით, ჟურნალის-

20	 იქვე. 
21	 დე გრაფი ნადარეიშვილი, მ., 2011. მედია და პოლიტიკური იმიჯი. თბილისი: უნივერსა-

ლი, გვ. 11.
22	 Hersh, S. M., 1999. The Intelligence Gap. The New Yorker, December 6. გვ.76. [ინტერნეტი] ხე-

ლმისაწვდომია: <https://www.newyorker.com/magazine/1999/12/06/the-intelligence-gap> 
[წვდომის თარიღი 08.05.2026].

23	 Hammond, W., 1990. Public Affairs: The Military and The Media, 1962-1968. Washington: Center 
of Military History United States Army, გვ. 197. [ინტერნეტი] ხელმისაწვდომია <https://
history.army.mil/portals/143/Images/Publications/catalog/91-13.pdf> [წვდომის თარიღი 
08.05.2026].

24	 James, R., 1991-1992. A memoir Deadline, New York: Random House, გვ. 45. [ინტერნეტი] ხელმი-
საწვდომია: <https://archive.org/details/deadlinememoir0000rest/page/n7/mode/2up> [წვდო-
მის თარიღი 08.05. 2026].

ტთან სხვებზე მეტად პოლიტიკოსები 
თანამშრომლობდნენ და საზოგადოებაც 
ენდობოდა, თუმცა „სკოტს“ უღალატეს. 
ეს მის მიერ ხოტბაშესხმული ჰენრი ალფ-
რედ კისინჯერი იყო. იმ პერიოდში ნიქსო-
ნის ადმინისტრაციაში აშშ-ში სახელმწი-
ფო მდივნის პოსტზე მუშაობდა.21 თავის 
პუბლიკაციებში იგი აშშ-ის სახელმწიფო 
მდივანსა და ეროვნული უსაფრთხოების 
მრჩეველს, ჰენრი კისინჯერს, მუდმივად 
დადებით კონტექსტში აშუქებდა. კისინ-
ჯერმა, როგორც ჟურნალისტის პირადმა 
წყარომ, „სკოტს“ 1972 წელს ვიეტნამის 
დაბომბვაზე არასწორი ინფორმაცია მი-
აწოდა22. მოგვიანებით პოლიტიკოსმა 
თეთრი სახლის ადმინისტრაცია შეცდო-
მაში შეიყვანა, როცა რესტორთან საუბ-
რისას ნათქვამი კომენტარი შეცვალა. 
სასამართლომ სიმართლის დასადგენად 
კისინჯერის სატელეფონო საუბრების ჩა-
ნაწერები გამოიყენა. ჟურნალისტის კარი-
ერაში ამ ფაქტის ინციდენტი პროფესიულ 
შავ ლაქად დარჩა. გაზეთ „ნიუ-იორკ თაი-
მსის“ ჟურნალისტი რ. უ. ეფლი გაზეთის 
პუბლიკაციიდან პასუხობდა კოლეგას და 
მის ოპონენტთა საყურადღებოდ განმა-
რტავდა: „ბატონი რესტონი ჯარისკაცებს, 
პოლიტიკოსებსა და პარტიებს სისუსტე-
ებს პატიობდა“.23 ჟურნალისტს ბევრი 
კრიტიკოსი პროფესიული საქმიანობის 
შესრულებისას ეთიკური ნორმების და-
რღვევისთვის ამხელს.24 კრიტიკოსები 
ამტკიცებენ, რომ ზემოთ აღნიშნული რეს-

პოდენტების მიმართ გადამეტებულ მი-
მტევებლობას იჩენდა.25 ეს მათთან ზედ-
მეტად ახლო მეგობრობის შედეგი იყო. ამ 
ფაქტის აღწერის საპირწონედ საინტერე-
სოა ჟურნალისტისა და მედიამკვლევრის 
უოლტერ ლიპმანის მიდგომა მედიით გა-
ვრცელებულ ინფორმაციაზე. მისი აზრით, 
ახალი ამბის მთავარი ფუნქცია ფაქტების 
გამოვლენა, მათი ერთმანეთთან დაკავ-
შირება და რეალური სურათის შექმნაა, 
რათა საზოგადოებამ სწორად იმოქმე-
დოს.26 აქედან გამომდინარე, მეცნიერი 
თვლიდა, რომ მართალი ჟურნალისტუ-
რი ვერსია პირადული შეხედულებებითაა 
ნასაზრდოები.27 ეს მაგალითი გვიჩვენე-
ბს, რომ ჟურნალისტი გარკვეულწილად 
შეზღუდულია, რადგან ერთი ადამიანის 
თვალით დანახული რეალობის ჰიპოთე-
ზას გამოხატავს. ვერასოდეს მოხერხდება 
ინფორმაციის სრულყოფილად გადაცემა 
და სწორედ ამ ლოგიკიდან გამომდინარე, 
მედია „დირექტიული დემოკრატიის ორ-
განო“ ვერ გახდება.28 

2.3. ჟურნალისტების 
რამდენიმე განზომილება 
დღესდღეობით პოლიტიკური ბრძო-

ლის ერთ-ერთი ფსონი ლოკალური და 
გლობალური მასშტაბისაა. სწორედ ჟურ-
ნალისტების მრავალმხრივი უნარია – 
ადამიანებს სამყაროს ხედვის გარკვეული 
პრინციპები თავს მოახვიონ, აიძულონ ისე 
იფიქრონ, იაზროვნონ, რომლითაც მხო-
ლოდ დაყოფილ სამყაროს ხედავენ. ამ-

25	 დე გრაფი ნადარეიშვილი., მ., 2006. ეფემერულობის დიდებულება. ჩვენი მწერლობა, (22), 
გვ. 5. [ინტერნეტი] ხელმისაწვდომია: <https://dspace.nplg.gov.ge/bitstream/1234/144620/1/
Chveni_Mwerloba_2006_N22.pdf//> [წვდომის თარიღი: 09.05.2026].

26	 Compare. Lippman,W., 1922. Public Opinion. (U.S.A.) and London (U.K.): Transaction Publishers., 
გვ.7. 

27	 დე გრაფი ნადარეიშვილი, მ., 2011. მედია და პოლიტიკკური იმიჯი. თბილისი: უნივერსა-
ლი, გვ. 11.

28	 იქვე. გვ. 13.
29	 ბურდიე, პ., 2021. ტელევიზიის შესახებ. თბილისი: Carpe diem, გვ. 31. 
30	 Hammond, W., 1990. Public Affairs: The Military and The Media, 1962-1968. Washington: Center 

of Military History United States Army, გვ, 197. 

გვარი დაყოფა ისეთი ტიპის ჯგუფების ჩა-
მოყალიბებაზეა გამიზნული, რომლითაც 
პოლიტიკური თვითმობილიზებისა და 
თავიანთ არსებობაში სხვების დარწმუნე-
ბის უნარი შესწევთ. ამ ტექნოლოგიებით 
მედია გავლენებსა და პრივილეგიებს იხ-
ვეჭს. დღეს მედია, განსაკუთრებით ვიდეო 
ჟურნალისტიკა (ტელევიზია), ამ ბრძო-
ლაში გადამწყვეტ როლს თამაშობს.29 
ამასთან დაკავშირებით, ერთ მაგალითს 
მოვიყვან რობერტ კაროს წიგნიდან: ჟურ-
ნალისტმა გამომძიებელმა რობერტ კა-
რომ შვიდი წლის ჟურნალისტური გამო-
ძიების შედეგად 1100-გვერდიანი ტრაქტი 
(წიგნი) – „ძალაუფლების ბროკერი“ (რო-
ბერტ მოზესი და ნიუ-იორკის დაცემა) და-
წერა. წიგნმა 1975 წელს პულიცერისა და 
ფრენისის პარკმენის პრემიები მიიღო. გა-
მოძიების გმირი რობერტ მოზესია, ერთი 
შეხედვით, ავტორის შერჩეული პერსონა-
ჟი საინტერესო არაფრითაა. ორმოც წელ-
ზე მეტი ხნის განმავლობაში მოზესი ჯერ 
პარკების კომისარი, შემდეგ ნიუ-იორკის 
ტრაიბოროს ხიდებისა და გვირაბების 
სამართველოს უფროსი იყო. ის პარკებსა 
და გზებს აშენებდა, ასევე საერთაშორისო 
ბაზრობების დაგეგმვაში მონაწილეობდა. 
თუმცა, მოზესი სამთავრობო ინსტიტუ-
ციებში არასოდეს აურჩევიათ, ეროვნულ 
პოლიტიკის დაგეგმვის პროცესშიც არ მო-
ნაწილეობდა.30 ამ კვლევა-ძიებით ჟურნა-
ლისტს სურდა აეხსნა, როგორ მოქმედებს 
პოლიტიკური ძალაუფლება. რეპორტიო-
რი პოლიტიკაზე მწერალი ჟურნალისტი 

იყო. სინამდვილეში მისი წიგნის შინაარ-
სში იკვეთება, რომ რეალურად სულაც არ 
წერდა იმის შესახებ, რის ასახსნელადაც 
ჟურნალისტიკაში მოვიდა, ანუ პოლიტი-
კურ ძალაუფლებაზე. ამ იდეას ხშირად 
იმ კაცთან მიჰყავდა, რობერტ მოზესთან. 
არაფერი ესმოდა, ეს კაცი ხალხს არასო-
დეს აურჩევია, მაგრამ თანდათან ხვდე-
ბოდა, რომ მას მეტი ძალაუფლება ჰქო-
ნდა, ვიდრე ნებისმიერ გუბერნატორს თუ 
მერს. წიგნში ნაჩვენებია ის პარალელე-
ბი თუ ჟურნალისტები მათი პროფესიუ-
ლი მიდრეკილებების, ჩვეულებებისა და 
პროფესიული ლოგიკის თანახმად, ყოვე-
ლდღე როგორ ცდილობენ იმის გაკეთე-
ბას, რაც კარომ მსხვილი ბიუროკრატის 
შესახებ მოახერხა, ოღონდ მცირე მას-
შტაბით.31 ასე მივედით ჟურნალისტიკის 
ძირითად პროფესიულ პრინციპზე, აღ-
ქმის იმ კატეგორიების საფუძველზე, რო-
მელიც ჟურნალისტის პროფესიული ჩვე-
ვაა. ამგვარი კატეგორიები ჟურნალისტის 
განათლების პროდუქტია. აქედან გამო-
მდინარე, რასაც ხედავენ, თავისებურად 
ხედავენ და არჩეულის კონსტრუირებას 
ახდნენ. 

ჟურნალისტური სამყარო კონფლიქ-
ტებით, კონკურენციითა და ურთიერთ-
ქიშპობით დანაწევრებულია. მაგრამ, მი-
უხედავად ამისა, ჩემ მიერ ჩატარებული 
მედიაკონტენტების აკადემიური ანალი-
ზის მთავარი მიმართულება ძალაში რჩე-
ბა: ესაა, ჟურნალისტური პროდუქციის 
წარმოებისა და გაშუქების პროცესში ეთი-
კისა და სამართლის დაცვა, ისე, რომ მასე-
ბის ორგანიზებული შეხედულებების, ჩვე-
ვების ცნობიერი და გონივრული მართვა 
შესაძლებელი იყოს. ძირითად პრობლე-
მად ინფორმაციის უზუსტობა და წყაროს 

31	 იქვე. გვ. 7.
32	 Compare. Lippman, W., 1922. Public Opinion. (U.S.A.) and London (U.K.): Transaction Publishers, 

გვ. 304. 
33	 ბერნეისი, ე., 2024. პროპაგანდა. თბილისი: აქტი, გვ. 90. 
34	 იქვე. გვ. 100. 

უსაფრთხოება რჩება. უოლტ ლიპმანის 
მოსაზრება ციფრულ ეპოქაშიც აქტუალუ-
რია, რომ ჟურნალისტებს მოვლენების 
განზოგადებული შეფასება და პიროვნე-
ბებზე გარკვეული იდეაფიქსების შესაბა-
მისად მსჯელობა ახასიათებთ. მედიით 
მანიპულირება ორმხრივად შეიძლება. 
სტერეოტიპული აზროვნება ზემოქმედე-
ბს კონკრეტული პოლიტიკოსის იმიჯზე 
და პირიქით, მისი იმიჯი განსაზღვრავს, 
თუ რომელ სტერეოტიპს მოარგებენ მის 
პოლიტიკურ პორტრეტს.32 იქნება ეს თა-
ნამდებობაზე არჩევის, ახალი საკითხების 
ინტერპრეტაციისა და პოპულარიზაციის 
პრობლემა თუ სახელმწიფო საქმეების 
ყოველდღიური მართვის საზოგადოებ-
რივი ცხოვრების სასიცოცხლოდ მნიშ-
ვნელოვან ნაწილად ქცევა. პროპაგანდის 
გამოყენება, რომელიც მასების მენტა-
ლიტეტზეა მორგებული და პოლიტიკური 
ცხოვრების არსებით დამხმარე საშუალე-
ბად გამოიყენება.33 დღესდღეობით მედი-
ას პოლიტიკური კამპანიის დომინანტური 
იდეების გასავრცელებლად და საზოგა-
დოებისათვის გასაცნობად იყენებენ. კა-
რგი მთავრობა საზოგადოებას ისევე შეი-
ძლება მიეწოდოს, როგორც ნებისმიერი 
საქონელი.34 შესაძლოა, ერთ-ერთი მიზე-
ზი იმისა, რომ პოლიტიკოსი არ ჩქარობს 
საქმიან ცხოვრებაში ჩვეულებრივ გამო-
ყენებული მეთოდების ათვისებას, ისაა, 
რომ მისთვის პირდაპირ ხელმისაწვდო-
მია კომუნიკაციის საშუალებები, რომლე-
ბიც ძალაუფლების წყაროა. რეპორტიორი 
მასზე ამყარებს ახალი ამბების მიღების 
იმედს, ინფორმაციის მიწოდების ან და-
ფარვის ძალით პოლიტიკოსს ეფექტია-
ნად პოლიტიკური სიახლეების ცენზურა 
შეუძლია. რეპორტიორები ვალდებულნი 

არიან, შეესაბამებოდნენ ახალი ამბების 
წყაროებს.35 მედიაში გამოსვლისას პოლი-
ტიკური ლიდერი თავად უნდა ქმნიდეს 
გარემოებებს და არა მხოლოდ სტერეო-
ტიპებისა და შტამპების მექანიკური პრო-
ცესების შექმნის პროდუქტი იყოს.36 

მედიის წარმომადგენლები განსხვა-
ვებული სტრატეგიითა და მიზნებით 
მოქმედებენ. ჟურნალისტების ერთი ნაწი-
ლი პოლიტიკოსთან თანამშრომლობის 
ტაქტიკას ექსკლუზიური ინფორმაციის 
მოსაპოვებლად იყენებს. ზოგი მუდმი-
ვად ჩასაფრებულ პოზიციაშია და ოპო-
ზიციონერია. მცირე ნაწილი მეგობრობის 
მოტივით უახლოვდება მაღალჩინოსნე-
ბს, შემდეგ თავადაც რომ აღარ სურდეს, 
პოლიტიკოსი მასზე მაინც გარკვეულ ზე-
გავლენას ახდენს.37 პარტიულობის პრი-
ნციპის ერთგულ ჟურნალისტს38 მცდარი 
გადაწყვეტილების მიღებისას შეუძლია 
განაცხადოს: „მე თავისუფალი ვარ, ასე 
მწამს და ასე ვმოქმედებ“. ამ დროს სა-
მყაროს იდეოლოგიის პრიზმიდან უყუ-
რებს. სამწუხაროდ, კანონმდებლობა ან 
პროფესიული ეთიკა მსგავს გარემოებებს 
არ ითვალიწინებს, საკითხის გადაწყვეტა 
ჟურნალისტური ორგანიზაციების პრო-
ფესიულ ფორმირებასთანაა დაკავშირე-

35	 იქვე. გვ.102.
36	 იქვე. გვ.103. 
37	 დე გრაფი ნადარეიშვილი, მ., 2011. მედია და პოლიტიკკური იმიჯი. თბილისი: უნივერსა-

ლი, გვ. 16.
38	 სურგულაძე, რ., 1996. ჟურნალისტიკამცოდნეობის საფუძვლები. თბილისი: ნიკე, გვ. 7. 
39	 Schulz, W., 2001. Foreign News in Leading Newspapers of Western and Post-Communist 

Countries. Institute for Social Science of the University of Erlangen-Nuernberg. Paper prepared 
for presentation at the 51st Annual Conference of the International Communication Association, 
USA: Washington: May 24-28, 2001, გვ. 5. [ინტერნეტი] ხელმისაწვდომია: <https://www.
researchgate.net/publication/228708911_Foreign_news_in_leading_newspapers_of_western_
and_post-Communist_countries///> [წვდომის თარიღი 05. 05. 2026].

40	 Pilkington, A., Politikal Correctness in a Global age. The ethical implications of a hegemonic 
discourse, Global Media Ethics and the Digital Revolution, New York,by Routledge, 2022. გვ.30. 

41	 Hall, S. and others, 1978. Policing the Crisis –Mugging, the State, and Law and Order, London: 
Macmillan. გვ. 54. [ინტერნეტი] ხელმისაწვდომია: <https://sociologytwynham.com/wp-
content/uploads/2014/10/policing-the-crisis.pdf> [წვდომის თარიღი 08. 05. 2026.].

42	 Alibhai-Brown, Y., 2018. In Defence of Political Correctness. London: Biteback Publishing. გვ. 
10. [ინტერნეტი] ხელმისაწვდომია:<https://www.goodreads.com/book/show/41944711-in-
defence-of-political-correctness> [წვდომის თარიღი 08. 05. 2026].

ბული. ამ პრობლემას, სოციალურ-პოლი-
ტიკურის გარდა, მრავალი ქვეყნისთვის 
ეროვნულ-კულტურული ასპექტიც გააჩ-
ნია.39

აქედან გამომდინარე, თეორიული 
ფორმულირებებისა და მსჯელობის გა-
ნზოგადებისგან აკადემიური თავშეკავე-
ბა დასავლური მედიის ერთობლივ სახეს 
წარმოაჩენს. მედია ორგანიზაციებს შო-
რის განსხვავება მედიამენეჯერის ინტე-
ლექტზე, გემოვნებასა და ჟურნალისტის 
ტემპერამენტზეა დამოკიდებული.40 
დღეს დასავლური სამყაროს ჟურნალის-
ტთა მთავარი საზრუნავი აუდიტორიის 
სრულყოფილად ინფორმირებაა ახალ 
მომხდარ ამბავზე.41 ინფორმაციის მოპო-
ვებისა და გავრცელებისას მედიის პოლი-
ტიკური ორიენტირები და სოციალური 
პრობლემის წინასაწარ განჭვრეტა-გათ-
ვალისწინების უნარი ვლინდება.42 და-
სავლურ მედიას ემპირიული მასალების 
მეცნიერული განვრცობა კვლევისა და 
ანალიზისათვის უხვად გააჩნია. მედი-
აეთიკა ეგზისტენციალური პრობლემის 
წინაშე დგას: მოძებნოს სხვა მიდგომა, 
რომელმაც საუკუნეებს გაუძლო, მის მიე-
რვე აღიარებული ნორმების განხორციე-
ლების საშუალებები, რომლებიც ეთიკის 

ოქროს წესია და დღესაც სტანდარტე-
ბს განსაზღვრავს43. მაგალითად, აშშ-ში 
ერთმა დეტროიტელმა ტელეწამყვანმა 
რესპუბლიკურ პარტიას 2 600 დოლარი 
შესწირა, ხოლო ნიუ-იორკისა და ტეხა-
სის ტელეწამყვანები გუბერნატორობის 
კანდიდატების საარჩევნო ტურნეებზე 
ცერემონიების მასპინძლებად გამოვიდ-
ნენ. ბოლო წლებში პოლიტიკური კანდი-
დატების მხარდამჭერი ჟურნალისტები 
მწვავე კრიტიკის ობიექტად იქცნენ.44 კრი-
ტიკოსების მტკიცებით, პოლიტიკოსების 
საჯაროდ მხარდამჭერი მედიის წარმო-
მადგენლები საკუთარ სანდოობას აზია-
ნებენ, თავიანთი რეპორტაჟების მიუკერ-
ძოებლობის მიმართ ამომრჩევლებსა და 
ოპონენტებში ეჭვს აძლიერებენ.45

პოლიტიკოსებისთვის შემოწირუ-
ლობების გამღები ჟურნალისტები აცხა-
დებენ, რომ ის, რასაც საკუთარ პირად 
დროს აკეთებენ, მხოლოდ მათი პირადი 
საქმეა. ისინი ამტკიცებენ, რომ პოლიტი-
კური რბოლისას ერთ მხარეს, მხარდა-
ჭერის მიუხედავად, ორივე კანდიდატის 
მიმართ სამართლიანობის შენარჩუნება 
შეუძლიათ. მაგალითად, 1994 წლის ტე-
ხასის გუბერნატორის არჩევნების დროს, 
ენ რიჩარდსსა და ჯორჯ უ. ბუშს შორის მი-
მდინარე კამპანიის ფარგლებში, დალას-
ში მდებარე ტელეკომპანია46 KXAS-TV-ის 
ახალი ამბების წამყვანი მაიკ სნაიდერი 
ბუშის მხარდამჭერ რამდენიმე საარჩევ-

43	 Shipman, T., 2020. Voters seek return to common sense in revolt against political cor rectness. 
Sunday Times, 24 May. Retrieved from: Voters seek return to common sense in revolt against 
political correctness | News | The Sunday Times (thetimes.co. uk). 

44	 Hersh, S., 1999. The Intelligence Gap. The New Yorker, 6 December, 1999, 76. 
45	 Robert Picatd, 1984. Levels of State Intervention in the Western Press. Mass Comm Revew (11) 

27-35.
46	 KXAS-TV 5 არხია გაერთიანებული, რომლის ლიცენზიაც გაცემულია ფორტ-უორზში, 

ტეხასის შტატში, ემსახურება დალას-ფორტ-უორზის მეტროპოლიტენს. ის ეკუთვნის 
და მართავს NBC სატელევიზიო ქსელს NBC-ის საკუთრებაში არსებული სატელევი-
ზიო სადგურების განყოფილების მეშვეობით. Telemundo-ს ტელევიზიასთან KXTX-TV-
სთან (არხი 39) საერთო საკუთრების ფარგლებში, ორი სადგური იზიარებს სტუდიებს 
CentrePort Business Park-ში, აღმოსავლეთ ფორტ-უორზში.

47	 Black, J., Steele, B. and Barney, R., 1997. USA: Doing Ethics in Journalism. Sigma Delta Chi 
Foundation Allyn & Bacon, გვ. 117.

ნო შეხვედრაზე ცერემონიების წამყვა-
ნად გამოვიდა. სნაიდერი ბუშს ხშირად 
„ტეხასის მომავალ გუბერნატორად“ წა-
რადგენდა.47 არჩევნებამდე ორი კვირით 
ადრე, რომელიც საბოლოოდ ჯორჯ ბუშის 
გამარჯვებით დასრულდა, ენ რიჩარდსის 
საარჩევნო შტაბმა ეჭვქვეშ დააყენა მაიკ 
სნაიდერის ბუშის მხარდამჭერ ღონისძი-
ებებში მონაწილეობა. აღნიშნული ფაქტი 
დალასის ერთ-ერთმა კონკურენტმა ტე-
ლესადგურმა კრიტიკულად გააშუქა, რის 
შემდეგაც ინფორმაცია საერთაშორისო 
სააგენტო Associated Press-მა და ტეხასის 
რამდენიმე გაზეთმაც გაავრცელეს. KXAS-
TV-ის ხელმძღვანელობამ მიმდინარე 
გამოძიების პერიოდში სნაიდერი ეთე-
რიდან მოხსნა. მოგვიანებით ინტერვიუ-
ებში სნაიდერი აცხადებდა, რადგან იგი 
პოლიტიკური ტოქ-პროგრამის წამყვანია 
და საარჩევნო კამპანიებს უშუალოდ არ 
აშუქებს, თავისუფალ დროს საკუთარი შე-
ხედულებების გამოხატვის უფლება აქვს. 
მისივე თქმით, ბუშის საარჩევნო კამპა-
ნიისგან არასოდეს მიუღია ანაზღაურება 
და მხარდამჭერ საქმიანობაში მხოლოდ 
მოხალისის სტატუსით მონაწილეობ-
და. იმავე წელს დეტროიტის ერთ-ერთმა 
ტელენიუსის წამყვანმა პოლიტიკოსებს 
არა მხოლოდ დრო, არამედ ფულიც შეს-
წირა. ტელეკომპანია WJBK-ის წამყვანმა 
რიჩ ფიშერმა, რომელიც პოლიტიკური 
მიმართულების პროგრამის დებატებს 

უძღვებოდა, 1 100 დოლარი შესწირა რეს-
პუბლიკელ სენატორთა ეროვნულ კო-
მიტეტს და 1 000 დოლარი მიჩიგანის 
რესპუბლიკურ პარტიას. მან ასევე 500 დო-
ლარი აშშ-ის სენატის კანდიდატ სპენსერ 
აბრაამის კამპანიას გადასცა. Detroit Free 
Press-თან საუბარში ფიშერი ამტკიცებდა, 
რომ მისი პოლიტიკური შეხედულებები 
ჟურნალისტურ საქმიანობაზე გავლენას 
არ ახდენდა და პირადი ცხოვრების თა-
ვისუფლების კანონს უსვამდა ხაზს. მის 
დასაცავ განცხადებაში WJBK-ის ახალი 
ამბების დირექტორმა მორტ მეისნერმა 
ჟურნალისტის პროფესიული კეთილსი-
ნდისიერებაზე გაამახვილა ყურადღება. 
მსგავსი შემთხვევა WNBC-შიც მოხდა, სა-
დაც წამყვანმა Chuck Scarborough-მ Steve 
Forbes-ისა და მოგვიანებით Bob Dole-ის 
საარჩევნო კამპანიებს თანხა შესწირა. 
ინფორმაციის გასაჯაროების შემდეგ 
WNBC-მ სკარბორო არჩევნების გაშუქებას 
ჩამოაშორა, თუმცა იგი ტელეკომპანიაში 
ახალი ამბების წამყვანად დარჩა.

2.4. შემთხვევების ანალიზი
ეს შემთხვევები ნათლად აჩვენებს რო-

გორც ჟურნალისტის დამოუკიდებლობის 
პრინციპის მნიშვნელობას, ისე ინტერე-
სთა კონფლიქტის სირთულეს. გასაკვირი 
არაა, რომ აშშ-ში საზოგადოებრივი აზრის 
კვლევის შედეგები მედიისადმი საზოგა-
დოების უნდობლობას და მზადყოფნას 
ცხადყოფს, მედიის თავისუფლება პარტი-
ული ნიშნით პოლიტიკური პროპაგანდის 
ნაწილში შეიზღუდოს. ეს შემთხვევა თანა-
მედროვე პროპაგანდის ტექნიკის ილუსტ-
რირებაა. რასაკვირველია, შეიძლება შე-
გვეკამათონ, რომ პროპაგანდას საკუთარი 

48	 ბერნეისი, ე., 2024. პროპაგანდა. თბილისი: აქტი, გვ. 105. 
49	 იქვე.
50	 სარედაქციო წერილი ASHNE-ს (გაზეთის რედაქტორთა ამერიკული საზოგადოება) შე-

სახებ, რომელიც გაზეთის სანდოობის თაობაზე ჩატარებულ საზოგადოებრივი აზრის 
კვლევას შეეხება. გამოკითხვაში 3 000 მოზარდი ამერიკელი მონაწილეობდა. “Editor & 
Publisher”. 28 დეკემბერი, 1998 წ. გვ. 12.

თავის ამოწურვის ტენდენცია გაუჩნდება, 
როდესაც მისი მექანიზმი საზოგადოები-
სათვის ცნობილი გახდება.48 პროპაგანდა 
წამყვანი პოლიტიკური ლიდერების შე-
საქმნელად გამოიყენება. კითხვა იმაში 
მდგომარეობს, ლიდერი ქმნის პროპაგა-
ნდას თუ პროპაგანდა ქმნის ლიდერს? ფა-
რთოდაა გავრცელებული შეხედულება, 
რომ ნიჭიერ პრესმდივანს არარაობა დიად 
ადამიანად შეუძლია აქციოს. პასუხი იდე-
ნტურია, რაც ადრეული პერიოდის კითხვა-
ზე: გაზეთი აყალიბებს საზოგადოებრივ 
შეხედულებას თუ საზოგადოებრივი აზრი 
ქმნის გაზეთს? ავტორის მიხედვით, ლი-
დერი და იდეა ნაყოფიერ ნიადაგს საჭი-
როებენ, მაგრამ ლიდერს სასიცოცხლოდ 
მნიშვნელოვანი მარცვალი უნდა გააჩ-
ნდეს დასათესად. სხვა სიტყვებით, უნდა 
არსებობდეს ერთობლივი საჭიროება, 
სანამ თითეული შეძლებს, პოზიტიურად 
ეფექტიანი გახდეს. პროპაგანდა სრული-
ად უსარგებლოა პოლიტიკოსისთვის, თუ 
მას არაფერი აქვს სათქმელი, რისი ცნობი-
ერად თუ არაცნობიერად მიღების სურვი-
ლი საზოგადოებას არ აქვს. მაგრამ, თუ-
ნდაც, დავუშვათ, რომ კონკრეტული სახის 
პროპაგანდა ყალბი ან არაგულწრფელია, 
ამ საფუძვლით ჩვენ მაინც ვერ შევძლებთ 
პროპაგანდის მეთოდების, როგორც ასე-
თის, უარყოფას, რადაგან პროპაგანდა რა-
იმე ფორმით ყოველთვის იქნება გამოყე-
ნებული იქ, სადაც ლიდერებს თავიანთი 
ამომრჩევლისადმი მიმართვა დასჭირ-
დებათ.49 ამერიკელები თითქმის ერთ-
სულოვნად მიდიან შემდეგ დასკვნამდე: 
პრესა მიკერძოებულია, გავლენიან ადა-
მიანებსა და ორგანიზაციებს ახალი ამბე-
ბი შეუძლიათ ჩაახშონ ან მართონ.50 ასე-

თი ფაქტები შესაძლოა, საზოგადოების 
ყურადღების მიღმა დარჩეს. მაყურებელი 
ჟურნალისტის სახელს მხოლოდ პოლი-
ტიკური ფაქტების გაშუქებისას ისმენდა. 
დეტროიტის, ნიუ-იორკისა და დალასის 
ტელეწამყვანები იძულებულნი აღმოჩ-
ნდნენ, არჩევანი ურთიერთსაპირისპი-
რო ერთგულებებს შორის გაეკეთებინათ 
– პოლიტიკოსების მიმართ, რომელთაც 
მხარს უჭერდნენ, და საზოგადოების მიმა-
რთ, რომელსაც ჟურნალისტების როლში 
ემსახურებოდნენ. 

დამოუკიდებლობის პრინციპი ჟურ-
ნალისტებს ავალდებულებს, თავი აარი-
დონ ისეთ კავშირებსა და საქმიანობას, 
რომლებიც მათ კეთილსინდისიერე-
ბას ან სანდოობას საფრთხეს შეუქმნის. 
მთავარი ამ დროს ისაა, რომ ჟურნა-
ლისტი საზოგადოებრივ ინტერესებში 
მოქმედებდეს. ამ პრინციპის დაცვა აუ-
ცილებელია როგორც ცალკეული ჟურ-
ნალისტებისთვის, ისე მედიაორგანიზა-
ციებისთვის, თუ ისინი ჟურნალისტიკის 
ძირითად მოვალეობას – სიმართლის 
ძიებასა და მის სრულყოფილად გადა-
ცემას მოემსახურონ. ამ შემთხვევებში 
წამყვანების მონაწილეობა განსაკუთრე-
ბით პრობლემურია მათი მაღალი საზო-
გადოებრივი ხილვადობისა და ახალი 
ამბების წარდგენაში წამყვანი როლის 
გამო. სწორედ პოლიტიკაზე მომუშავე 
ჟურნალისტის საქმეა, რომ ობიექტურად 
გამოკვეთოს და განმარტოს კანდიდატ-
თა შეხედულებები და საზოგადოებამ 
ინფორმირებული არჩევანი გააკეთოს. 
მიუხედავად იმისა, რომ დავები ძირითა-
დად ჟურნალისტების ქმედებებზე იყო 
ფოკუსირებული, პასუხისმგებლობა ტე-
ლესადგურების მენეჯმენტსაც ეკისრება. 
იყო თუ არა თავიდანვე მკაფიოდ განსა-
ზღვრული პოლიტიკა და მოლოდინები 
საარჩევნო კამპანიების დასაწყისში? იყო 
თუ არა ხელმძღვანელობა ფხიზლად 
ინტერესთა კონფლიქტის შესაძლო რის-

კების მიმართ? იყო თუ არა მათი რეაქცია 
გულწრფელი პრობლემის გადასაჭრე-
ლად, თუ მხოლოდ იძულებითი ნაბიჯე-
ბი მედიის მიერ ფაქტების გამჟღავნების 
შემდეგ? და ბოლოს, იყვნენ თუ არა სად-
გურები საზოგადოებასთან ღია და გულ-
წრფელი პრობლემის არსისა და მისი 
გადაწყვეტის შესახებ – ანუ რამდენად 
ეთიკურად ჩააბარეს მათ ანგარიშვალდე-
ბულების ტესტი? ეს შემთხვევები კიდევ 
ერთხელ ხაზს უსვამს მედიაორგანიზა-
ციებში პოლიტიკური ჩართულობისა 
და საზოგადოებრივ საკითხებზე აქტი-
ვიზმის მკაფიო სტანდარტების აუცი-
ლებლობას. ასეთი სტანდარტები ისეთ 
სადავო პოლიტიკურ საკითხებზეც შე-
საძლოა გავრცელდეს, როგორებიცაა: 
აბორტი, ბირთვული ენერგია და სამოქა-
ლაქო უფლებები. მაგალითად, „ოსტინ 
ამერიკან – სტეიტსმენის“ ჟურნალისტი 
ჯინა ჰითი პოლიტიკის გაშუქებას „კონ-
ფლიქტს კანდიდატსა და ჟურნალისტე-
ბის მოთხოვნილებებს შორის“ აღიქვამს: 
„მას უნდა, რომ თავად აკონტროლოს 
ის, თუ როგორ მოეწოდება ხალხს მისი 
პოლიტიკური პროგრამა, ჩვენ კი სიმა-
რთლის თქმა გვსურს“. ჯინამ აღმოაჩინა, 
რომ კანდიდატების საარჩევნო პროგ-
რამები გათვლილია ტელევიზორის 
მოყვარულ ხალხზე – ნამდვილ ძალა-
ზე. მთელ ამ საქმეში ამას ერთი მიზანი 
აქვს: ოსტატურად შეფუთული კანდი-
დატი პირდაპირ ოთახში დაუსვას ამომ-
რჩეველს“. რა თქმა უნდა, სწორედ ჟურ-
ნალისტს ევალება მთელი ამ შეფუთვის 
და კამუფლაჟის ჩამოცლა. ჟურნალისტს 
ასევე ევალება, რომ საკუთარ თავშიც ჩა-
იხედოს – მიკერძოებით ხომ არ აშუქებს. 
აქვს თავისი სიმპათიები და მიდრეკილე-
ბები, მაგრამ პოლიტიკაზე მომუშავე ჟურ-
ნალისტმა არ უნდა დაუშვას, რომ პირადი 
გრძნობები მის მუშაობაზე აისახოს. პო-
ლიტიკისა და პოლიტიკური კამპანიების 
გაშუქებისას ეფექტიანი იქნება რჩევების 

ხილვა შემდეგ პლათფორმაზე: Some Tips 
on Campaign Coverage NPW-ში.51 მედიის 
მენეჯერებმა არ უნდა ივარაუდონ, რომ 
თანამშრომლებისთვის თავისთავად 
ორგანიზაციის პოზიციის ეთიკურ კონ-
ფლიქტებზე გასაგებობა ან, რომ ყველა 
ჟურნალისტი ერთსა და იმავე შეხედუ-
ლებებს იზიარებს. ზოგი ჟურნალისტი 
შეიძლება კონკრეტულ საკითხში იმდე-
ნად ემოციურად იყოს ჩართული, რომ 
ჩართულობა გარდაუვლად განიხილებო-
დეს. თუმცა ჟურნალისტიკა ვერ ფუნქცი-
ონირებს ეფექტიანად, თუ ჟურნალისტე-
ბი დამოუკიდებელი დამკვირვებლისა და 
მოვლენების აღმწერის როლზე მარტი-
ვად იტყვიან უარს. დამოუკიდებლობა 
ფუნდამენტური პრინციპია, რომელზეც 
სამართლიანობა დგას. ჟურნალისტის 
ვალდებულებაა ისეთ კავშირებსა და 
საქმიანობას აარიდოს თავი, რომლებიც 
მის სანდოობას ან კეთილსინდისიერე-
ბას აზიანებს, ეს პასუხისმგებლობა უკი-
დურესად სერიოზულად უნდა იქნეს აღ-
ქმული. ნებისმიერი გადაწყვეტილება, 
რომელიც ჟურნალისტს ასეთ საქმიანო-
ბაში ჩართვას აიძულებს, უნდა ეფუძნე-
ბოდეს შესაძლო შედეგების გააზრებას, 
მათ შორის სამუშაო გადანაწილებას ან 
ორგანიზაციიდან წასვლასაც კი. იდეა-
ლურ შემთხვევაში, რეპორტიორებმა და 
რედაქტორებმა მსგავსი კონფლიქტები 

51	 The Plumas County Museum; Mel Finkelstein. Daily News: Larry C. Price. The Philadelphia 
inquirer magazine. გვ. 482. 

52	 „Capital Newspapers“ – „Lee Enterprises“-სა და „The Capital Times Company“-ის მედია 
ჰოლდინგია, რომელიც ვისკონსინში 27 გამოცემას და რამდენიმე ვებსაიტს მართა-
ვს. კომპანიის კორპორატიული სახელწოდებაა „Madison Newspapers Inc“.„Capital 
Newspapers“-ს თითქმის 400 თანამშრომელი ჰყავს. მედიაჰოლდინგში ფუნქციონირე-
ბს მედიის მარეგულირებელი ორგანოები. 

რაც შეიძლება ადრე უნდა განიხილონ. 
წინასწარი გააზრება თანამშრომლობას 
ამარტივებს, ალტერნატივების განხილ-
ვის საშუალებას იძლევა, კრიზისული 
მართვისა და სერიოზული ზიანის რისკს 
ამცირებს, როგორც ინდივიდებისთვის, 
ისე ორგანიზაციისთვის. 

ამას გარდა, არსებობს მარეგული-
რებელი ორგანოები თავად მედია-
ში. მაგალითად, გამორჩეულია, Capital 
Newspapers52 – ში მოქმედებს პრესისად-
მი საყვედურების განმხილველი კომისია 
და სამაუწყებლო კომისია. ასევე ჟურ-
ნალისტური ეთიკა საკუთარ კოდექსებს 
აწესებს. ეს ცოტათი ართულებს რეგუ-
ლირების პროცესს, რადგანაც ცალკეული 
სამაუწყებლო საშუალების მიერ შემუ-
შავებული კოდექსი მეტად ან ნაკლებად 
მკაცრია მედიის სხვა საშუალების კო-
დექსზე, რაც იქ მომუშავე ჟურნალისტებს 
არათანაბარ პირობებში აყენებს. მაგა-
ლითად, საერთაშორისო ეთიკის კოდექ-
სის მიხედვით, რომლის კონცეფციასაც 
გილდიის ხელშეკრულების ქვეპუნქტი 
განიხილავს და პოლიტიკის გაშუქების 
ნაწილში მის სტანდარტიზაციას ადგენს, 
ჟურნალისტებს ავალდებულებს, თავი აა-
რიდონ ნებისმიერ პოლიტიკურ საქმიანო-
ბაში ჩართვას, რამაც შეიძლება საფრთხე 
შეუქმნას გამოცემის შესაძლებლობებს: 
მთავრობასთან კავშირი ხშირად ყველაზე 

მიუღებელია53. „გაზეთების გილდიაში“54 
წლების განმავლობაში ობიექტურობის ეს 
დახვეწილი მოდელი შესუსტდა და მისი 
მნიშვნელობა დაიკარგა. მაგალითად, 
მწერალმა ლეო როსტენმა ჟურნალისტე-
ბი სოციოლოგიურად გამოიკვლია. კვლე-
ვის შედეგად ავტორმა დაადასტურა, რომ 
„ობიექტურობის“ ტერმინს იმისთვის იყე-
ნებდენენ, რომ ეთქვათ, ჟურნალისტიკა 
ობიექტურიაო. ასეთივე იყო სხვა სპეცი-
ალისტების აზრი, რომლებმაც მედიაში 
ობიექტურობა შეუძლებლად მიიჩნიეს.55 
ობიექტური მეთოდის ცნების გაგებას 
ყოველი ჟურნალისტი ცალ-ცალკე გან-
მარტავს პირად საუბარში. პრესის სტა-
ნდარტები ძირითადად ჟურნალისტიკის 
პროფესიონალიზაციის დასახმარებლად 
დაარსდა, პოლიტიკური თემები მედი-
აში მათემატიკურ მტკიცებებს არ ექვე-
მდებარება. ამას ჟურნალისტები უფრო 
ტექნიკითა და ყოველდღიური შრომით 
აღწევენ. სინამდვილეში, ამ მიმართულე-
ბის ჟურნალისტური მასალები კომპლექ-
სური და არასტაბილურია, პოლიტიკური 
მიმოხილვა, დისკუსიები, ახალი ამბები, 
რეპორტაჟები უმაღლესი მეცნიერული 
თვისებების გამოვლენას მოითხოვს. ჟურ-
ნალისტიკა მედიამკვლევრის უოლტერ 

53	 Code of Conduct, 2022. 30. September, Wisconsin: Capital Newspapers, Chapter 1: Media-
Generated Content and Activitlesi. Gathering and reporting of news. [ინტერნეტი] ხელმისა-
წვდომია: <https://witness.co.za/code-of-conduct/> [წვდომის თარიღი 08.05. 2026].

54	 გაზეთების გილდია (NewsGuild-CWA) – პროფკავშირი, რომელიც დააარსეს გაზეთების 
ჟურნალისტებმა 1933 წელს. წესდებაში ნათქვამია: მისი მიზანია ჟურნალისტიკასა და 
საინფორმაციო ინდუსტრიის ბიზნეს პრაქტიკებში პატიოსნება, ხელფასებისა და სა-
მუშაო პირობების გაუმჯობესება. [ინტერნეტი] ხელისაწვდომია: <https://newsguild.org/
about/> [წვდომის თარიღი 10. 05. 2026]. 

55	 Walter, k., 1999. Committee of Concerned Journalists: The principles of Journalism,The 
Journalist`s Resourse, Massachusetts: Harvard Kennedy School, Training. [ინტერნეტი] ხელ-
მისაწვდომია: <https://journalistsresource.org/home/principles-of-journalism/> [წვდომის 
თარიღი 07. 05. 2026]. 

56	 Lippman, W., 1931. The Press and Public Opinion, Politikal Science Quarterly, Oxford University 
Press. გვ. 165. [ინტერნეტი] ხელმისაწვდომია: <https://www.jstor.org/stable/i311269> [წვდო-
მის თარიღი 09. 05. 2026]. 

57	 Lippman, W. and Merz, C., 1917-1920. A Test of the News. USA: New York Times. Part II. 
გვ. 39. [ინტერნეტი] ხელმისაწვდომია: <https://ia601902.us.archive.org/14/items/
LippmannMerzATestoftheNews/Lippmann_Merz_ATestoftheNews.pdf.> [წვდომის თარიღი 
09. 05. 2026]. 

ლიპმანის თანახმად, ინტელექტუალური 
მეთოდებისა და ფაქტების სამყაროსკენ 
უნდა ისწრაფვოდეს.56 აქვე აღსანიშნავია, 
მისი ხედვა ჟურნალისტიკის ცენტრალურ 
ფუნქციაზე, როგორც მეცნიერმა 1920 
წელს განმარტა: „თავისუფლება ვერასო-
დეს ეღირსება იმ საზოგადოებას, რომელ-
საც ინფორმაცია აკლია, რომლის დახმა-
რებითაც ტყუილებს აღმოაჩენდა“.57 

დასკვნები

ჩვენი მიზნიდან გამომდინარე გამო-
ვიკვლიეთ ის, რამდენად შესაძლებელია 
მასმედიამ პოლიტიკური სტრუქტურების 
მახასიათებლები კვალიფიციურად გააშუ-
ქოს. ჩვენ შევეცადეთ, ემპირიულად გვეწა-
რმოებინა პოლიტიკური ჟურნალისტური 
მასალების შედარებითი ანალიზი და ვი-
ფიქრეთ რომელიმე საპირწონე იდეალუ-
რი პროფესიონალური ანგარიშვალდებუ-
ლების მოდელის შემოთავაზება, რომლის 
მეშვეობით შესაძლებელია სხვა მედიაე-
თიკის მოდელზე შესრულებული პოლი-
ტიკური ჟურნალისტური ნაწარმოებების 
შეფასება. სწორედ მედიაში, ტექნოლოგი-
ური ცვლილებებიდან გამომდინარე, გაძ-

ლიერდა განცდა, რომ ამდაგვარი კვლევა 
– ეთიკური ნორმების გამოყენების ხელახ-
ლა განსაზღვრა – უკიდურესად აუცილებე-
ლი იყო და, რომ ის ტრადიციული ეთიკის 
კონცეფციები და მედიასამართლის ნორ-
მატივები მუდმივი დარჩა: ესაა ცილისწა-
მება, პირადი ცხოვრების ხელყოფა, სი-
ტყვისა და გამოხატვის თავისუფლების 
გარანტიები და მთავრობის ჩარევისაგან 
დაცვა. კვლევის მიზნიდან გამომდინარე, 
ასევე დადასტურდა, რომ მედიაში ციფ-
რული ტექნოლოგიების სწორად გამოყე-
ნებით მას შეუძლია პოლიტიკური ჟურნა-
ლისტიკის ეთიკის სიღრმეების შეცვლა, 
ვინაიდან პოლიტიკის თემასთან დაკავ-
შირებული ჟურნალისტური მასალა შეი-
ძლება ტრადიციული ინტერვიუებისა და 
ეპიზოდების აღწერის ჩარჩოებს გასცდეს 
და უზარმაზარი დოკუმენტური სამხილე-
ბი მოგვცეს. კვლევაში წარმოდგენილი პო-
ლიტიკური ჟურნალისტიკის მაგალითები 
ექსტრემალურად ხსნის პოლიტიკაზე მო-
მუშავე ჟურნალისტების ქცევის წესებს. 
იმას, თუ როგორ არ უნდა ან როგორ უნდა 
მოიქცეს ჟურნალისტი. შედეგად, სტატი-
ის ავტორი მიიჩნევს, რომ საჭიროა სხვა 
მექანიზმების მოძიება, რომლებიც შეავ-
სებენ იმ სიცარიელეს, რომელიც სოცია-
ლური ნორმების დასუსტებამ შექმნა. სტა-
ტიაში განვიხილეთ პოლიტიკის თემებზე 
მომუშავე ავტორები, როგორ უნდა ცდი-
ლობდნენ, რომ მხოლოდ სიმართლის 
გზით ეძებონ სიმართლე. ასევე მიმოვი-
ხილეთ დასავლეთის ქვეყნების ეთიკის 
სხვადასხვა კოდექსი, ეთიკური დილემე-
ბი, რომელთა წინაშე პოლიტიკის თემაზე 
მომუშავე ჟურნალისტები ხშირად დგები-
ან. ამას გარდა, ჟურნალისტიკასთან მიმა-
რთებით ეთიკის ზოგადი ღირებულებები 
და ანგარიშვალდებულებების სისტემები 
წარმოვადგინეთ. მიუხედავად იმისა, რომ 
კვლევები სწავლობს, როგორ ქმნის მედია 
პოლიტიკური სკანდალების გაშუქებისას 
ეთიკის მოთხოვნებს, ნაკლები ყურადღე-

ბა ეთმობა იმას, თუ როგორ აყალიბებს 
მედია თვითონ ქმედების მორალურ შე-
ფასებას. ეს მნიშვნელოვანია, რადგან 
მედია საზოგადოების წარმოდგენებზე, 
მისაღებ ქცევებზე დიდ გავლენას ახდენს, 
რომლებიც უმნიშვნელოვანესია მკაფიო 
სტანდარტიზაციისთვის საზოგადოების 
საკითხებთან დაკავშირებულ პოლიტიკურ 
ჩართულობასა და აქტივიზმთან. კვლევამ 
ასევე შემდეგ ძირითად დასკვნებამდე მი-
გვიყვანა, რომ საზოგადოებაში მოსაზრე-
ბათა ფართო სპექტრი არსებობს: იგუ-
ლისხმება, რომ ყოველი ჩვენგანი აზრთა 
სპექტრის ერთ ან მეორე უკიდურესობას 
ემხრობა. პოლიტიკურ იდეოლოგიას პა-
რტიული ნიშნით ან ვუჭერთ მხარს, ან 
ვეწინააღმდეგებით. პოლიტიკურ პოლა-
რიზებულ თემებს ის პრობლემა ახლავს, 
რომ აუდიტორიას სულ უფრო ნაკლები 
საშუალება აქვს პოლიტიკურ პროცესში 
ჩართულობისა, რომელთაც, წესით, მა-
სმედიამ მხოლოდ ხელი უნდა შეუწყოს 
და საკუთარი გადარჩენის მნიშვნელო-
ვან ინსტრუმენტად გამოიყენოს. ჟურნა-
ლისტის ძირითადი აქცენტების გადა-
ტანა პროპაგანდისტული შინაარსისა და 
მეთოდების პოლიტიკურ თემებზე ხალხს 
მასმედიისგან აშორებს. რადგან პოლიტი-
კური ჟურნალისტიკის სფერო ვითარდება 
ანალიტიკური დაკვირვებითა და დაკვირ-
ვებადი ფაქტების იტერპრეტაციით მათი 
მიმართების გათვალისწინებით, ამ ფონ-
ზე მნიშვნელოვანია საზოგადოების აქტი-
ვობის გამოწვევასა და სტაბილურობაში 
მედიის ფუნქციის რთული ამოცანის გა-
ზომვა: კვლევების შედეგად მოპოვებული 
მასალებით დგინდება, რომ ჟურნალისტი-
კა ყოველ ეპოქაში ამ მისიას მთავარ მიზ-
ნად მიიჩნევდა. ამ ამოცანის შესრულება 
საზოგადოებისთვის მხოლოდ ცოდნითა 
და ინფორმაციით ვერ მიიღწევა, არამედ 
პოლიტიკურ თემებზე დისკუსიის, „კამა-
თის კულტურის“ ხელშეწყობის ვალდე-
ბულებით, რომელიც ქვეყნის, საზოგადო-

ების სისტემის მშენებლობაში ჩართვას 
გულისხმობს. ისეთი პოლიტიკური თემე-
ბის ტოქშოუებისა და ახალი ამბების ფო-
რმატში გაშუქების საჭიროებას, რომელიც 
საზოგადოების ნდობისთვის იბრძვის. 
ტრადიციულ მედიასთან ინტეგრირებუ-
ლი ახალი ფორმები ინტერნეტგვერდები, 
,,ჩატოთახები“ სახალხო დისკუსიად აქცე-
ვს. ასევე დავადგინეთ, რომ ტექნოლოგია 
მონაწილეთა პოზიციებს არ ქმნის. მანქა-
ნა ადამიანის ბუნებას ვერ ცვლის. კომპი-
უტერული ტექნოლოგიები მედიიდან ვერ 
გამოდევნის ფაქტისა და კონტექსტის 
ძიებას, პროფესიული ნორმების დაცვას, 
რომლებიც ტრადიციულ ჟურნალისტიკას 
ახასიათებდა. მედიას ახალი ტექნოლო-
გია ამ ძველი ტვირთისგან ვერ გაათავი-
სუფლებს, მაშინ აღარაფერი დაგვრჩება 
ტექნოლოგიების გარდა, ვინ დაადგენს, 
სოციალურ ქსელებში გაკეთებული რო-
მელი განცხადება შეესაბამება სიმართე-
ლეს? ვინ შეისწავლის სხვადასხვა პო-
ლიტიკური პარტიებისა და ჯგუფების 
ისტორიასა და მოტივებს? ვინ გასცემს 
პასუხს იმ კითხვებს, რომელთაც ყველა-
ზე განრისხებული პოლემისტები სვამენ 
მმართველი ძალის წარმომადგენლების 
წინაშე? თუ დისკუსია ფაქტისა და კო-
ნტექსტის საძირკველს არ დაეყრდნობა, 
მოქალაქეთა მიერ დასმული კითხვები 
უბრალო რიტორიკად გადაიქცევა. დე-
ბატები პოლიტიკურ განათლებას კი არ 
მოიტანს, არამედ კიდევ უფრო გააძლი-
ერებს საზოგადოების საწყის აღშფოთე-
ბას. საზოგადოება სულ უფრო მეტად 
დაკარგავს გადაწყვეტილების მიღებაში 
მონაწილეობის შესაძლებლობას. დისკუ-
სიებში პოლიტიკოსების გამოსვლებიდან 
ვეღარაფერს ვისწავლით. ისინი ჩვეულებ-
რივ ხმაურად გადაიქცევა, სადაც ყველაზე 
ხმამაღალი უმრავლესობა იქნება. ამი-
ტომ უპირველესად, პოლიტიკურ თემებზე 
მომუშავე ჟურნალიტებმა მტკიცედ უნდა 
დაიცვან ყველა ჟურნალისტური პრინცი-

პი. მათ უნდა შეინარჩუნონ კომპრომი-
სის ცენტრალური როლი დემოკრატიულ 
საზოგადოებაში. პოლიტიკური ჟურნა-
ლისტიკის უპირველესი ამოცანა აგიტი-
რება კი არა, გაშუქებაა. ეს საზოგადოების 
ჩართულობის გარანტია ქვეყნის განვი-
თარებაში. ეპოქის გარკვეული ინოვაციე-
ბის მიუხედავად, პოლიტიკური ინდივი-
დუალური ჟურნალისტიკისთვის ისეთი 
გზების ძიებაა საჭირო, რომელიც სფეროს 
ექსპერტებს, მედიამკვლევრებს საშუალე-
ბას მისცემდა, პოლიტიკურ თემებზე გაშუ-
ქებულ მასალებზე დაკვირვების, გაგებისა 
და წარმოჩენისას თავისი ირაციონალუ-
რი, შეუმოწმებელი, გაუცნობიერებელი 
სტერეოტიპებისგან სუფთა და თავისუ-
ფალი დარჩენილიყო. პოლიტიკური თე-
მების გაშუქება კომპლექსური და არასტა-
ბილურია. კარგი მასალის მომზადება 
ჟურნალისტისგან უმაღლესი მეცნიერუ-
ლი თვისებების გამოვლენას მოითხოვს. 
ესაა მეთოდებისა და დისციპლინური ექ-
სპერიმენტის ერთიანობა. ჟურნალისტი 
უნდა მიისწრაფოდეს ინტელექტუალური 
მეთოდისა და ფაქტების სამყაროსკენ. 
პოლიტიკური ჟურნალისტიკის სფეროს 
ქვაკუთხედი მტკიცებულებებისა და გა-
დამოწმების მეცნიერული სწავლებაა. ეს 
ჟურნალისტებისთვის გამოსავალია, რო-
მელ ველშიც მხოლოდ მეთოდებისა და 
დისციპლინირებული ექსპერიმენტების 
ერთიანობა არსებობს. ციფრული საუკუ-
ნის ჟურნალისტები ხვდებიან, როგორ 
იზრდება პროპაგანდისა და პრესაგენტე-
ბის როლი. ადამიანი სუბიექტურია. რო-
გორც სტატიის დასაწყისში აღვნიშნეთ, 
პროფესიონალიზმისაკენ ჟურნალისტებს 
ყოველ ეპოქაში მოუწოდებდნენ, კრიტი-
კოსების არგუმენტები ხშირად ყველაზე 
დახვეწილი იყო. „გაზეთების გილდია“ 
ძირითადად იმისათვის დაარსდა, რომ 
ჟურნალისტიკის პროფესიონალიზაციას 
დახმარებოდა. თუმცა, წლების განმავლო-
ბაში ობიექტურობის ეს უფრო დახვეწი-

ლი საწყისი გაგება მთლიანად შესუსტდა 
და მისი მნიშვნელობაც დაიკარგა. ამა-
სობაში ციფრულ ეპოქაში ჟურნალისტებ-
ზე მომუშავე ანგარიშვალდებულების 
სისტემებმა საერთაშორისო დონეზე და-
იწყეს ეთიკის ცნების დახვეწა, რომელიც 
ბევრ მედიამკვლევარს ჰქონდა გონებაში. 
ამას ჟურნალისტები უფრო ტექნიკითა 
და ყოველდღიური შრომით უნდა აღწევ-
დნენ. მთლიანობაში, ეს არაფორმალური 
სტრატეგიები ფართოდ გაგებულ დისციპ-
ლინად იქცევა. ისინი უახლოვდება იუ-
რისპრუდენციის სტანდარტულ წესებს 
ან სამეცნიერო ექსპერიმენტების საყო-
ველთაოდ შეთანხმებულ მეთოდებს. ზე-
მოთ წარმოდგენილ მედიაში არსებული 
მარეგულირებელი ორგანოები, რომლე-
ბიც ჟურნალისტებს პროფესიული ქცევის 
სტანდრატებს უწესებს, ძველი ტრადი-
ციების გავრცობაა, რომ ჟურნალისტიკის 

ახალ ფორმებს შეერწყას, მიუხედავად 
იმისა, რომ ჟურნალისტიკამ ფაქტების 
განსაზღვრისათვის, შესაძლოა, განავი-
თარა კიდეც სხვადასხვა მეთოდები და 
კონვენციები. მაგრამ ბევრი ვერაფერი გა-
აკეთა ციფრულ მედიაში ჟურნალისტური 
ინტერპრეტაციების სანდოობის შესამოწ-
მებელი სისტემების შესამუშავებლად. 
თავისუფალი პრესის თეორია, რომელიც 
მე-18 საუკუნის ევროპის საგანმანათლებ-
ლო მოძრაობიდან აღმოცენდა, რომლის 
თანახმადაც, დამოუკიდებელი ხმა უნდა 
არსებობდეს, რომელსაც საზოგადოების 
გავლენიანი ინსტიტუტების ქმედებების 
მეთვალყურეობა შეეძლება, დღეს სულ 
უფრო აქტუალური ხდება. ამ ლოგიკი-
დან გამომდინარე, ასეთი კვლევა უფრო 
სისტემატური და ფართომასშტაბიანი 
უნდა იყოს. 

